ಬೇವೂರು ಬಾದಶಹ: ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ – ಕನ್ನಡಿಗ – ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ : ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪುಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತೀಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲಿಕ್ಕೆ ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾ ಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತ, ವಿವರಿಸುತ್ತ ಬಂದಿದೆ. ಅಂದರೆ : ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಕನ್ನಡ ವಿಶ್ವವಿದ್ಯಾಲಯವು ಕನ್ನಡದ ಹತ್ತಾರು ಕ್ಷೇತ್ರಗಳಿಗೆ ಸಂಬಂಧಿಸಿದ ಪ್ರಮುಖ ವಿಷಯಗಳನ್ನು ಕುರಿತು ಸಾಮಾನ್ಯ ಓದುಗರಿಗೆ ಅರಿವನ್ನು ನೀಡಲು ಮಂಟಪಮಾಲೆಯಲ್ಲಿ ಕಿರುಪುಸ್ತಕಗಳನ್ನು ಪ್ರಕಟಿಸುತ್ತಿದೆ. ‘ಬೇವೂರು ಬಾದಶಹ’ ಎಂಬ ಕಿರುಹೊತ್ತಿಗೆಯನ್ನು ಈ ಮಾಲೆಗಾಗಿ ಬರೆದು ಕೊಟ್ಟಿರುವ ಎಸ್. ಎಸ್. ಬಸುಪಟ್ಟದ ಅವರಿಗೆ ವಿಶ್ವವಿದ್ಯಾಲಯದ ಕೃತಜ್ಞತೆಗಳು ಸಲ್ಲುತ್ತವೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಬಿ.ಸುಜ್ಞಾನ ಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
ಡಾ. ಎ. ಮುರಿಗೆಪ್ಪ
ಕುಲಪತಿ
ಬೇವೂರು ಬಾದಶಹ (೧)
ರಂಗಭೂಮಿ ಮತ್ತು ಪರಿಕಲ್ಪನೆ
‘ರಂಗಭೂಮಿ’ ಹಲವಾರು ಜ್ವಲಂತ ಸಮಸ್ಯೆಗಳನ್ನು ಎದುರಿಸಿ ವೈಭವವನ್ನು ಕಂಡುಂಡಿದೆ. ತನ್ನ ಮಾರ್ಗದಲ್ಲಿ ಏರಿಳಿತಗಳನ್ನು ಅನುಭವಿಸಿದೆ. ಹೀಗಾಗಿ ರಂಗಭೂಮಿಗೆ ಒಂದು ಇತಿಹಾಸ ಪರಂಪರೆ ಬೆಳೆದು ಬಂದಿದೆ. ವಿಶ್ವರಂಗಭೂಮಿ ಭಾರತೀಯ ರಂಗಭೂಮಿ ಹಾಗೂ ಕನ್ನಡ ರಂಗಭೂಮಿಯನ್ನು ಅವಲೋಕಿಸಿದಾಗ ಅವೆಲ್ಲ ರಂಗಭೂಮಿಗೆ ಒಂದು ಹಿನ್ನೆಲೆ ಇದೆ. ಸಾವಿರಾರು ವರ್ಷದ ಗತವೈಭವವಿದೆ. ಕನ್ನಡ ರಂಗಭೂಮಿಯನ್ನು ಪ್ರಮುಖವಾಗಿಟ್ಟುಕೊಂಡು ಸಿಂಹಾವಲೋಕನ ಮಾಡಿಕೊಂಡಾಗ ಈ ರಂಗಭೂಮಿಗೆ ತನ್ನದೇ ಆದ ಪ್ರಖರತೆ ಪ್ರಜ್ವಲಿಸುತ್ತದೆ.
ಇಂದು ರಂಗಭೂಮಿ ಸಂಕೀರ್ಣ ಸ್ವರೂಪದಲ್ಲಿದೆ. ಹಲವು ಕಲೆಗಳು ಕೂಡಿ ಕಟ್ಟುವ ಮೇಳ ಕಲೆ, ಸಾಹಿತ್ಯ, ಸಂಗೀತ, ಚಿತ್ರ, ನೃತ್ಯ, ಮೊದಲಾದ ಕಲಾವಿದರು ರಂಗ ಸಜ್ಜಿಕೆ, ವೇಷಭೂಷಣ, ಬಣ್ಣ – ಬೆಳಕು ಮೊದಲಾದ ರಂಗ ಪರಿಕರಗಳು ಇವೆಲ್ಲವುಗಳ ಸಾಮರಸ್ಯದಲ್ಲಿ ರಂಗಭೂಮಿ ಅವತರಿಸುತ್ತದೆ.
‘ನಾಟಕ’ ಎಂಬ ಪದವೇ ‘ನತ್’ ಎಂಬ ಧಾತುವಿನಿಂದ ಬಂದುದು. ‘ನತ್’ ಎಂಬುದು ನೃತ್, ನೃತ್ತ, ಎಂದೂ ಆಗುತ್ತದೆ. ‘ನೃತ್’ ಎಂದರೆ ‘ಕುಣಿತ’, ಕುಣಿತವೇ ನಾಟಕ ಕಲೆಯ ಉಗಮಕ್ಕೆ ಪ್ರೇರಣೆ.
“ಜಗತ್ತಿನಲ್ಲಿ ಗ್ರೀಕ್ ನಾಟಕವೇ ಪ್ರಾಚೀನವೆಂದು ಹೇಳಲಾಗುತ್ತದೆ. ಫಲ ಕೊಡುವ ಡಯೋನಿಸಸ್ ದೇವತೆಯ ಉತ್ಸವದಲ್ಲಿ ಜನ ಆವೇಶಭರಿತರಾಗಿ ಕುಣಿಯುತ್ತಿದ್ದರು. ಮೇಳ ಗೀತೆಗಳನ್ನು ಹಾಡುತ್ತಿದ್ದರು. ಮೇಳದ ನಾಯಕ ಸಮೂಹದ ಮಧ್ಯ ನಿಂತು ಮಾತನಾಡುತ್ತಿದ್ದ ಈ ಆಚರಣೆ ಮುಂದೆ ಗ್ರೀಕ್ ರಂಗಮಂದಿರಕ್ಕೆ ನಾಂದಿಯಾಯಿತು. ಕಥೆ, ಸಂಭಾಷಣೆ, ಪಾತ್ರ, ಹಾಡು – ಕುಣಿತ ಒಳಗೊಂಡ ಗ್ರೀಕ್ ನಾಟಕವು ಕ್ರಿ.ಶ.ಪೂ. ೫ನೆಯ ಶತಮಾನದಲ್ಲಿ ಅಸ್ತಿತ್ವಕ್ಕೆ ಬಂತೆಂದು ರಂಗಭೂಮಿ ಇತಿಹಾಸ ವಿವರಿಸುತ್ತದೆ. ಪ್ರಸಿದ್ಧ ತತ್ವಜ್ಞಾನಿ ಪ್ಲೇಟೋನ ಶಿಷ್ಯ ಅರಿಸ್ಟಾಟಲ್ ಬರೆದಿರುವ ಕಾವ್ಯ ಮಿಮಾಂಸೆ(Poetics) ಗ್ರಂಥವೇ ನಾಟಕ ವಿಮರ್ಶೆ ಸಾಹಿತ್ಯ ವಿಮರ್ಶೆಗೆ ಅಡಿಪಾಯ ಹಾಕಿತು.
ಈ ಗ್ರಂಥವು ಕಳೆದ ಎರಡು ಸಾವಿರ ವರ್ಷಗಳಿಂದ ಗ್ರೀಕ್ ನಾಟಕ ಪರಂಪರೆಯನ್ನು ಜೀವಂತವಾಗಿಬಿಟ್ಟಿದೆ.
ಭಾರತೀಯ ರಂಗಭೂಮಿ ಕೂಡಾ ಅತ್ಯಂತ ಪ್ರಾಚೀನವಾದುದು ಭರತಮುನಿಯ ನಾಟ್ಯಶಾಸ್ತ್ರವು ಇಲ್ಲಿ ಅಪರೂಪದ ಗ್ರಂಥವಾಗಿದೆ. ನಾಟ್ಯಶಾಸ್ತ್ರದ ಪ್ರಕಾರ “ನಾಟಕವು ಅಭಿನಯದ ಮೂಲಕವೇ ಅಭಿವ್ಯಕ್ತಿಗೊಳ್ಳುವ ಕಲೆ”.
೧. ಆಂಗಿಕ ಅಭಿನಯ (ಅಂಗಗಳ ಚಲನವಲನ)
೨. ವಾಚಕ ಅಭಿನಯ (ಮಾತುಗಾರಿಕೆ)
೩. ಸಾತ್ವಿಕ ಅಭಿನಯ (ಭಾವಾಭಿನಯ)
೪. ಆಹಾರ್ಯ ಅಭಿನಯ (ಬಣ್ಣ, ವೇಷ, ರಂಗಸಜ್ಜಿಕೆ)
ನಾಟಕದಲ್ಲಿ ಬರಲಾರದ ವಿಷಯವಿಲ್ಲ, ವಿದ್ಯೆಯಿಲ್ಲ, ಕಲೆಯಿಲ್ಲ, ಯೋಗವಿಲ್ಲ, ಕರ್ಮವಿಲ್ಲ ಎಂದು ನಾಟಕ ಕಲೆಯ ವ್ಯಾಪ್ತಿಯನ್ನು ನಾಟ್ಯಶಾಸ್ತ್ರ ವಿವರಿಸುತ್ತದೆ. ಕಾಳಿದಾಸನ “ಮಾಳವಿಕಾಗ್ನಿಮಿತ್ರ” ನಾಟಕದಲ್ಲಿ ‘ನಾಟ್ಯಂ ಭಿನ್ನರುಚೋಜನ ನಸ್ಯ ಬಹುದಾಷ್ಯೇಕಂ’ ಸಮಾರಾಧನಂ ಎಂದು ಹೇಳಿದ್ದಾನೆ. ಇದರ ಅರ್ಥ ಭಿನ್ನ ಭಿನ್ನ ಸ್ವಭಾವ, ಅಭಿರುಚಿಗಳಿರುವ ಜನರಿಗೆ ಯಾವ ಕಲೆಯು ಕೊಡದಿರುವ ಸಂತೋಷ ನಾಟಕ ಕೊಡುತ್ತದೆ. ನಾಟಕಕ್ಕೆ ‘ರಂಗಭೂಮಿ’ ಎಂಬ ಹೆಸರೂ ಇದೆ.
ರಂಗ > ರಂಜನೆ ಭೂಮಿ > ಸ್ಥಳ
ರಂಗಭೂಮಿ > ರಂಜಿಸುವ ಸ್ಥಳ
[bookmark: _ftnref1]ರಂಜಿಸುವುದಷ್ಟೇ ಅಲ್ಲ, ಲೋಕ ವ್ಯವಹಾರಕ್ಕೆ ತಕ್ಕಂತೆ ಜ್ಞಾನವನ್ನು ಒದಗಿಸುವುದು ರಂಗ ಭೂಮಿಯ ಉದ್ದೇಶ. ಸಮಾಜದ ಸುಖ ಸಂತೋಷ ಯೋಗಕ್ಷೇಮವನ್ನು ಕಾಯ್ದುಕೊಳ್ಳುವುದು ಇದರ ಮುಖ್ಯ ಉದ್ದೇಶ. “ಹೆನ್ರಿ ಅರ‍್ವಿಂಗ್ ಹೇಳುವಂತೆ” ಒಂದು ಪುಸ್ತಕ ಮಾಡುವುದಕ್ಕಿಂತ ನೂರು ಪಾಲು ಹೆಚ್ಚಿನ ಸಾಧನೆಯನ್ನು ನಾಟಕ ಮಾಡಬಲ್ಲುದಾಗಿದೆ. ವಿಚಾರವಂತನಿಗೆ ಬದುಕಿನ ರಹಸ್ಯವನ್ನು ಸಾಮಾನ್ಯನಿಗೆ ಜೀವನ ತತ್ವವನ್ನು, ಕಲಾವಿದನಿಗೆ ಕಲ್ಪನಾ ಸೃಷ್ಟಿಯ ವೈಭವವನ್ನು, ತಾಮಸಿನಗೆ ಭಾಷೆಯ ಬೆಳಕು ಬೆಡಗುಗಳನ್ನು, ರಸಿಕನಿಗೆ ಬಾಳಿನ ವಿನೋದವನ್ನು ಅದು ಉಣಿಸುತ್ತದೆ.”[1]
ಪ್ರಾಚೀನ ರಂಗಭೂಮಿ
ಪ್ರಾಚೀನ ರಂಗ ವೈಭವವನ್ನು ಅವಲೋಕಿಸಿದಾಗ ಇಲ್ಲಿ ಜಾನಪದ ಮತ್ತು ಶಿಷ್ಟವೆಂದು ವಿಭಾಗಿಸುವುದುಂಟು. ಜಾನಪದ ರಂಗಭೂಮಿಯ ಹರವು ವಿಸ್ತಾರ ವಿಫುಲವಾಗಿ ಕಂಡು ಬರುತ್ತದೆ. ಕರಾವಳಿ ಪ್ರದೇಶದಲ್ಲಿ ಯಕ್ಷಗಾನ, ಬಯಲು ಸೀಮೆಯಲ್ಲಿ ದೊಡ್ಡಾಟ, ಸಣ್ಣಾಟ, ರಾಧಾನಾಟ, ಶ್ರೀಕೃಷ್ಣ ಪಾರಿಜಾತ ಮುಂತಾದವುಗಳನ್ನು ಹೆಸರಿಸಬಹುದು. ಇದು ಜನ ಸಾಮಾನ್ಯರಿಗಾಗಿ ರಾತ್ರಿಯಿಡಿ ಮನರಂಜನೆ ನೀಡುವ ಪ್ರಮುಖ ಉದ್ದೇಶವನ್ನು ನಾವಿಲ್ಲಿ ಕಾಣುತ್ತೇವೆ.
ಶಿಷ್ಟ ಸಂಪ್ರದಾಯವು ರಾಜಾಶ್ರಯ ಹೊಂದಿದ ‘ನಟವರ್’ಗಳಿಂದ ಕಂಡು ಬರುತ್ತಿದ್ದು, ರಾಜರನ್ನು, ಪ್ರೇಕ್ಷಕರನ್ನು ರಂಜಿಸುವುದಕ್ಕಾಗಿ ಅವರು ಕುಣಿದು ಕುಪ್ಪಳಿಸುತ್ತಿದ್ದರು. ಚಾಲಿಕ್ಯರ ಕಾಲದಲ್ಲಿಯ ನಟ – ಅಚಲನ್‌ನ ಉಲ್ಲೇಖವನ್ನು ನಾವಿಲ್ಲಿ ನೆನಪಿಸಿಕೊಳ್ಳಬಹುದು.
ಪುರಾಣದಂತ ಕೆಲವು ಪ್ರಸಂಗಗಳು ದೈವೀ ಆರಾಧನೆಯ ಜೊತೆಗೆ ಹಲವು ಪಗರಣಗಳನ್ನು ಸೃಷ್ಟಿಸಿ ಜಾನಪದ ರಂಗಭೂಮಿಯ ಅಡಿಪಾಯಕ್ಕೆ ತಳಹದಿ ಹಾಕಿರುವುದು ವಿಶಿಷ್ಟ ಸಂಗತಿ. ಈ ಎಲ್ಲ ಕಲಾ ಕುಟುಂಬದವರು ಕಲೆಯನ್ನೇ ತಮ್ಮ ಬದುಕಾಗಿಸಿಕೊಂಡು ಜೀವನ ಸಾಗಿಸಿರುವುದು. ಅವರ ಉಪಜೀವನಕ್ಕಾಗಿ, ಜಮೀನುಗಳನ್ನು “ಉಂಬಳಿ”ಯಾಗಿ ನೀಡಿರುವುದು ಹಲವು ಉಲ್ಲೇಖಗಳಿಂದ ಸ್ಪಷ್ಟವಾಗಿ ತಿಳಿದು ಬರುತ್ತದೆ.
[bookmark: _ftnref2]“ಬುದ್ಧಿ ಶಕ್ತಿ ಮತ್ತು ಕಲ್ಪನಾ ಶಕ್ತಿ ಬೆಳೆ ಬೆಳೆಯುವಂತೆ, ಕಾಲ ಕಾಲಕ್ಕೆ ರಂಗಭೂಮಿಯು ಬೆಳೆಯುವುದು. ಆ ಶಕ್ತಿಗಳ ಸೃಷ್ಟಿ ಬದಲಾಯಿಸಿದಂತೆ ರಂಗಭೂಮಿಯು ಬದಲಾಯಿಸುವುದು. ಆದರೆ ಎಷ್ಟು ಬೆಳೆದರೂ ಹೇಗೆ ಬದಲಾಯಿಸಿದರೂ ಅನುಕರಣ ಮತ್ತು ರಂಜನಗಳು ಬೇರಿನಂತೆ ಭದ್ರವಾಗಿಯೇ ಉಳಿಯುವವು ಮತ್ತು ಬೇರಿನಂತೆ ಗರ್ಭದಲ್ಲಿಯೇ ವ್ಯಾಪಿಸಬಹುದು. ಈ ವಿಚಾರಗಳ ಹಿನ್ನೆಲೆಯಲ್ಲಿ ನೋಡುವಾಗ ರಂಗಭೂಮಿಯು ಕಲಾ ಸೃಷ್ಟಿಯಾಗಿ ಅಸ್ತಿತ್ವದಲ್ಲಿ ಬಂದುದು, ಮೊದಲು ಯಾವಾಗ ಎಂದು ಹೇಳುವಂತೆ ಸುಲಭವಲ್ಲ”.[2]
[bookmark: _ftnref3]“ನೃತ್ಯ, ನಾಟಕ, ಸಂಗೀತ, ಈ ಮೂರು ಅವಿಭಾಜ್ಯವಾಗಿ ಸೇರಿಕೊಂಡಿರುವುದು ನಮ್ಮ ಪ್ರಾಚೀನ ರಂಗಭೂಮಿ ಸ್ವರೂಪ ಮತ್ತು ವೈಶಿಷ್ಠ್ಯವೆಂಬುದೇ ಈ ಸಿದ್ಧಾಂತ”.[3]
[bookmark: _ftnref4]“ರಂಗಭೂಮಿಯ ಬಗ್ಗೆ ಪರಪಂಪರೆಯನ್ನು ಕಾಯ್ದುಕೊಂಡು ಬಂದ ಗ್ರಂಥವೆಂದರೆ ಭರತಮುನಿಯ ನಾಟ್ಯಶಾಸ್ತ್ರ. ಅಲ್ಲಿ ನಾಟ್ಯವು ನಾಲ್ಕು ವೇದಗಳಿಂದ ಒಂದೊಂದು ಅಂಶವನ್ನು ಆಯ್ದುಕೊಂಡು ಬ್ರಹ್ಮನು ನಾಟಕವನ್ನು ರಚಿಸಿದನು ಎಂದು ಹೇಳಿದ್ದರಿಂದಾಗಲಿ, ಋಗ್ವೇದದಲ್ಲಿಯೋ ಸುರಾಮತ್ತನಾದ ಇಂದ್ರನನ್ನು ಋಷಿಯೊಬ್ಬನು ಮಾತು, ಕೃತಿಗಳಿಂದ ಅನುಕರಿಸಿದ, ದೃಷ್ಟಾಂತ, ಇವುಗಳಿಂದಾಗಲಿ ನಮ್ಮ ರಂಗಭೂಮಿಯ ಧರ್ಮದ ಆಚರಣಕ್ಕೆ ಆನುಷಂಗಿಕ ಹುಟ್ಟಿದೆ ಎಂದು ಹೇಳಲಾಗದು. ಅದೇ ನಾಟ್ಯಶಾಸ್ತ್ರದಲ್ಲಿ ಸಂಸ್ಕ್ರತ ನಾಟ್ಯವು ಹೇಗೆ ಮತ್ತು ಏಕೆ ಹುಟ್ಟಿತು ಎಂಬುದನ್ನು ಮೊದಲ ಅಧ್ಯಾಯದ ಪ್ರಾರಂಭದಲ್ಲಿಯೇ ಹೇಳಲಾಗಿದೆ”.[4]
ರಂಗಭೂಮಿಯಲ್ಲಿ ಜನಪದ ಮತ್ತು ಶಿಷ್ಟ್ಯ ಪ್ರಕಾರಗಳಾಗಿ ಕವಲೊಡೆದು ಜನಪದದಲ್ಲಿ ಕರಾವಳಿಯ ಯಕ್ಷಗಾನ ಮತ್ತು ಬಯಲುಸೀಮೆಯ ಬಯಲಾಟಗಳೆಂದು ಪ್ರಭೇದ ಪಡೆದು ಅಲ್ಲಿಯ ಪರಿಸರ – ಸ್ಥಿತಿಗತಿಗೆ ತಕ್ಕಂತೆ ಪ್ರಯೋಗಗೊಳ್ಳುತ್ತ ತಮ್ಮ ಪ್ರಭಾವವನ್ನು ಬೀರಿವೆ.
ಕನ್ನಡ ರಂಗಭೂಮಿಯ ಸಾಹಿತ್ಯದ ಪರಿಕಲ್ಪನೆಯಲ್ಲಿ ಸಿಂಗರಾರ್ಯನ “ಮಿತ್ರವಿಂದ ಗೋವಿಂದ” ನಾಟಕ ಪ್ರಥಮ ನಾಟಕವಾಗಿ ಕಂಡುಬಂದರೂ ಮುಂದೆ ರಂಗಭೂಮಿಯ ಸಾಹಿತ್ಯಕ್ಕೆ ಕಾರ್ಗತ್ತಲೆ ಬಂದು ಆವರಿಸಿದೆ. ಹಲವಾರು ಸಾಹಿತ್ಯಿಕ ಕೃತಿಗಳಲ್ಲಿ ನಾಟಕೀಯ ಅಂಶಗಳು ಕಂಡು ಬಂದಿರುವುದನ್ನು ಗಮನಿಸಬಹುದು. ಆದರೆ ಸ್ವತಂತ್ರ ನಾಟಕ ಕೃತಿಗಳು ಆ ಅವಧಿಯಲ್ಲಿ ಬೆಳಕು ಕಾಣದೇ ಇರುವುದು ವಿಷಾದದ ಸಂಗತಿ.
ಉತ್ತರ ಕರ್ನಾಟಕವನ್ನು ಪ್ರಮುಖವಾಗಿಟ್ಟುಕೊಂಡು ಗಮನಿಸಿದಾಗ ಇಲ್ಲಿಯ ರಂಗಭೂಮಿ ಜನಾಶ್ರಯವನ್ನು ಆಶ್ರಯಿಸಿತು. ಮರಾಠಿಗರ ಭಾಷೆಯ ವಿರುದ್ಧ ಧ್ವನಿ ಎತ್ತಿದ ಗದುಗಿನ ಸಕ್ಕರಿ ಬಾಳಾಚಾರ್ಯರು, ಶಾಂತಕವಿಗಳು ಸ್ವತಃ ಸ್ವತಂತ್ರ ನಾಟಕಗಳನ್ನು ರಚಿಸಿ ಸ್ನೇಹಿತರೊಡಗೂಡಿ ನಾಟಕಗಳನ್ನು ಪ್ರಯೋಗಿಸಿ ವೃತ್ತಿ ರಂಗಭೂಮಿಗೆ ಪಿತಾಮಹರೆನಿಸಿದರು. ಮೊದಲ ತಲೆಮಾರಿನ ನಾಟಕಕಾರರೇನ್ನುವ ಪ್ರೀತಿಗೆ ಪಾತ್ರರಾದರು. ಮುಂದೆ ವೃತ್ತಿ – ರಂಗಭೂಮಿಯ ಕಂಪನಿಗಳು ಒಂದೊಂದಾಗಿ ತಲೆಯೆತ್ತಿದವು. ಮೈಸೂರು ಭಾಗದಲ್ಲಿ ಅವುಗಳಿಗೆ ರಾಜಾಶ್ರಯವೂ ಸಿಕ್ಕಿತು. ಉತ್ತರ ಕರ್ನಾಟಕದ ಕೆಲವು ಕಂಪನಿಗಳು ರಾಜ್ಯ ಮತ್ತು ನೆರೆರಾಜ್ಯಗಳಲ್ಲಿಯೂ ನಾಟಕಗಳನ್ನು ಪ್ರಯೋಗಿಸಿ ಖ್ಯಾತಿ ಪಡೆದ ಹಿರಿಮೆ – ಗರಿಮೆ ಇದೆ.
ಪೌರಾಣಿಕ ಮತ್ತು ಐತಿಹಾಸಿಕ ನಾಟಕಗಳು ಪ್ರಯೋಗಗೊಳ್ಳುವ ಸಂದರ್ಭದಲ್ಲಿ ಆಯಾ ಸನ್ನಿವೇಶಕ್ಕೆ ತಕ್ಕಂತೆ ಸಂಗೀತವೂ ಪ್ರಧಾನವಾಗಿ ರಂಗಭೂಮಿಯನ್ನು ಅಲಂಕಿರಿಸಿತು. ಪ್ರೇಕ್ಷಕರು ಹಾಡು – ಸಂಗೀತಗಳನ್ನು ಕೇಳಿ ಆನಂದಿಸಿ ಚಪ್ಪಾಳೆ ತಟ್ಟುತ್ತಿದ್ದರು. ಸ್ವರ ಮಾಧುರ್ಯದಿಂದ ತುಂಬಿ ತುಳುಕುವ ಗೀತಗಾಯನಕ್ಕೆ ತಲೆದೂಗದವರೇ ಇಲ್ಲ. ಕೆಲವು ಸಂದರ್ಭಗಳಲ್ಲಿ ನಾಟಕಗಳ ಪ್ರಯೋಗವೋ? ಅಥವಾ ಸಂಗೀತ ಕಛೇರಿಯೋ? ಎನ್ನುವಷ್ಟರ ಮಟ್ಟಿಗೆ ರಂಗಭೂಮಿ ಅಲಂಕೃತಗೊಳ್ಳುತ್ತಿತ್ತು. ಹೀಗೆ ಕಲಾವಿದರೆನ್ನುವವರಲ್ಲಿ ರಾಗ – ತಾಳ – ಲಯಗಳ ಪ್ರಜ್ಞೆ ಇರಬೇಕಾಗುತ್ತಿತ್ತು. ಸಾಕಷ್ಟು ದೈಹಿಕ ಸಂಪತ್ತಿನ ಜೊತೆಗೆ ಕಂಚಿನ ಕಂಠವನ್ನು ಹೊಂದಿರಬೇಕಿತ್ತು. ಹಿಂದುಸ್ಥಾನಿ ಮತ್ತು ಕರ್ನಾಟಕ ಸಂಗೀತದ ಗಾಢವಾದ ಅನುಭವವಿರಬೇಕಿತ್ತು ಅಂಥ ಮಹಾನ್ – ಮಹಾನ್ ಕಲಾವಿದರು ಸಂಗೀತಗಾರರು ಹಾಗೂ ನಾಟಕಕಾರರು ಎರಡನೇ ತಲೆಮಾರಿನವರಲ್ಲಿ ಕಂಡು ಬರುತ್ತಾರೆ. ಅಂಥ ಮಹತ್ವದ ಕಲಾವಿದರಲ್ಲಿ ಸಂಗೀತ ಸಾಮ್ರಾಟ್, ರಂಗಕೋಗಿಲೆ ಬೇವೂರು ಬಾದಶಹರು ಒಬ್ಬರು.
ನವೋದಿತ ಬಾಗಲಕೋಟೆ ಜಿಲ್ಲೆಯ ವ್ಯಾಪ್ತಿಗೆ ಒಳಪಟ್ಟಿರುವ “ಬೇವೂರ” ಒಂದು ಪುಟ್ಟಗ್ರಾಮ, ಸಂಗಮನಾರ್ಥ ಸನ್ನಿಧಿ ಸಮೀಪವಿರುವುದರಿಂದ ಸಾಹಿತ್ಯ ಸಂಗೀತದ ಜೊತೆಗೆ ಸಾಮಾಜಿಕ ಧಾರ್ಮಿಕ ಹಾಗೂ ಸಾಂಸ್ಕ್ರತಿಕ ಚಟುವಟಿಕೆಗಳಿಗೆ ಪ್ರೇರಣೆ ಮತ್ತು ಪ್ರೋತ್ಸಾಹ ನಿರಂತರವಾಗಿದೆ. ಶೈಕ್ಷಣಿಕ ಮತ್ತು ರಾಜಕೀಯವಾಗಿಯೂ ತನ್ನ ಹೆಜ್ಜೆ ಗುರುತುಗಳನ್ನು ಮೂಡಿಸುತ್ತಿದೆ.
“ಬೇವೂರು” ಗ್ರಾಮದ ಹೆಸರನ್ನೇ ತಮ್ಮ ಉಸಿರನ್ನಾಗಿಸಿಕೊಂಡ ಎರಡು ಮನೆತನಗಳಿವೆ. ಒಂದು ದೇಶಸೇವೆಗಾಗಿ ಮುಡಿಪಾದ ಬೇವೂರ ಮನೆತನ, ಇನ್ನೊಬ್ಬರು ರಂಗಭೂಮಿಯ ಕ್ಷೇತ್ರಕ್ಕಾಗಿ ಮೀಸಲಿಟ್ಟ ಬೇವೂರ ಬಾದಶಹ ಮಾಸ್ತರರ ಮನೆತನ. ಇವೆರಡು ಮನೆತನಗಳು ಬೇವೂರಿನ ಇತಿಹಾಸದಲ್ಲಿಯೇ ಗಟ್ಟಿಯಾಗಿ ನಿಲ್ಲುವ ಹೆಸರುಗಳಾಗಿವೆ.
[bookmark: _ftnref5]“ತಿಳಿಯಾದ ಬಣ್ಣ, ತೀಡಿದ ಮೂಗು, ಕೋಲು ಮುಖ, ಎತ್ತರದ ನಿಲುವು, ತುಸು ಎತ್ತರದ ಕರಿ ಟೋಪಿ…. ಇದನ್ನು ದೂರದಿಂದ ನೋಡಿದರೆ ಬಾದಶಹ ಮಾಸ್ತರರು ಬಂದರೆಂದು ಗೊತ್ತಾಗಬೇಕು. ಸಂಗೀತ ಅವರ ಮನೆತನದ ಬಳುವಳಿ, ನಟನೆ ಸ್ವಂತ ಮುನ್ನಡೆಯ ಸಾಧನೆ, ರಂಗಭೂಮಿಯ ಮ್ಯಾಲೆ ಈ ನಟ ತನ್ನ ಅಭಿನಯ, ಸಂಗೀತ, ರೂಪದಿಂದ ಹೆಸರಿಗೆ ತಕ್ಕಂತೆ ಬಾದಶಹನಾಗಿಯೇ ತನ್ನ ಕಾಲದಲ್ಲಿ ಮೆರೆದ”.[5]
ಬೇವೂರ ಬಾದಶಹರ ಕುರಿತು ಸಾಕಷ್ಟು ಚಿಂತನೆಯಲ್ಲಿ ತೊಡಗಿಕೊಂಡಾಗ ಸಂಪೂರ್ಣವಾದ ಸ್ಪಷ್ಟವಾದ ಮಾಹಿತಿ ಲಭ್ಯವಾಗುವುದೇ ಇಲ್ಲ. ರಂಗಭೂಮಿಯ ಕ್ಷೇತ್ರದಲ್ಲಾಗಲಿ ಅಥವಾ ಸಂಗೀತ ಕ್ಷೇತ್ರದಲ್ಲಾಗಲಿ ಬೇವೂರ ಬಾದಶಹರ ಹೆಸರು ಮಿಂಚಿನಂತೆ ಮಿಂಚಿ ಮಾಯವಾಗುತ್ತದೆ. ಸಿಕ್ಕಿರುವ ಕೆಲವು ಮಾಹಿತಿಯನ್ನು ದಾಖಲಿಸಿ ಬೇವೂರ ಬಾದಶಹರ ಬಣ್ಣ ಬಣ್ಣದ ಬದುಕಿಗೆ ಬೆನ್ನು ಹತ್ತುವುದು. ಸಂಗೀತ ಸ್ವರದ ಗಂಧರ್ವಲೋಕದ ಸಾಧಕನ ಸಾಧನೆಯನ್ನು ಸೆರೆ ಹಿಡಿಯುವುದು ತುಂಬಾ ಕಷ್ಟದ ಕೆಲಸ. ಆದರೂ ಬೇವೂರ ಬಾದಶಹರ ಕುರಿತು ಅವರ ವ್ಯಕ್ತಿತ್ವ ಮತ್ತು ಸಾಧನೆಯ ಕುರಿತು ಚಿಂತನೆಯಲ್ಲಿ ತೊಡಗಿದಾಗ ಇದು ಒಂದು ಮಹತ್ವದ ಕೃತಿಯಾಗಿ ಹೊರಹೊಮ್ಮಬಹುದೆಂಬ ಆಶಯ ಚಿಗುರೊಡೆಯಿತು.
ಬಾದಶಹರ ಜನನ ಮತ್ತು ಮನೆತನ
ಖ್ಯಾತ ಕಲಾವಿದ ಬಾದಶಹರ ಜನನದ ಕುರಿತ ಜಾಡನ್ನು ಹುಡುಕುತ್ತ ಹೊರಟಾಗ ಬೇವೂರ ಕನ್ನಡ ಮಾದರಿ ಪ್ರಾಥಮಿಕ ಶಾಲಾ ದಾಖಲೆಯ ಪ್ರಕಾರ ನಂ – ೧ ರ ರಜಿಸ್ಟರದಲ್ಲಿ ಬಾದಶಹ ಪೀರಸಾಹೇಬ ಕಲಾದಗಿ ಮುಸಲ್ಮಾನ ಅಂತ ದಾಖಲಾತಿ ಇದೆ.
– ಜನ್ಮ ದಿನಾಂಕ : ೦೩.೦೬.೧೯೦೩.
ಶಾಲಾ ದಾಖಲಾತಿ ಸಂ. ೦೭.೦೭.೧೯೦೩ ಹಾಗೂ ಬಾದಶಹರ ತಂಗಿ ಜನ್ಮ ತ. ಬಿ.(ಹುಸೇನ ಬಿ.) ಪೀರಸಾಹೇಬ ಕಲಾದಗಿ ಅದೇ ಎಂ.ಪಿ.ಎಸ್. ಶಾಲಾ ದಾಖಲಾತಿಯಲ್ಲಿ ರಜಿಸ್ಟರ್ ನಂ. ೫ ರ ಪ್ರಕಾರ ಸಂ. ೧೩೩, ಇದೆ.
– ಜನ್ಮ ದಿನಾಂಕ : ೧೨.೦೧.೧೯೦೭
ಶಾಲೆಗೆ ದಾಖಲು : ೧೨.೦೯.೧೯೧೨. ಮುಂದೆ ೧೯೧೪ರಲ್ಲಿ ಕನ್ನಡ ಹೆಣ್ಣು ಮಕ್ಕಳ ಸರಕಾರಿ ಪ್ರಾಥಮಿಕ ಶಾಲೆ ಪ್ರತ್ಯೇಕವಾಗಿದೆ. ಬೇವೂರಿನ ಪ್ರಾಥಮಿಕ ಶಾಲೆಯ ದಾಖಲೆಯ ಪ್ರಕಾರ ಬಾದಶಹರ ಜನನ ಮತ್ತು ತಂದೆ ಹಾಗೂ ತಂಗಿಯ ಹೆಸರುಗಳು ದಾಖಲೆಗಳ ಮುಖಾಂತರ ಸ್ಟಷ್ಟವಾಯಿತು.
ಬಾದಶಹರ ತಂದೆ ಪೀರಸಾಬ ಕಲಾದಗಿ ತಾಯಿ ಚಾದಂಬಿ ಇವರಿಗೆ ಒಂದು ಗಂಡು ಒಂದು ಹೆಣ್ಣು ಮಗುವಿತ್ತೆಂದು ತಿಳಿದು ಬರುತ್ತದೆ. ಅಂದರೆ ಬಾದಶಹರಿಗೆ ಒಬ್ಬ ತಂಗಿ ಹುಸೇನ ಬಿ (ಜನ್ನ ತಬಿ) ಇದ್ದಳು. ತಾಯಿಯ ತಮ್ಮನಾದ ಬೀಳಗಿ ಎಂಬ ಮನೆತನಕ್ಕೆ ಹುಸೇನಬಿ (ಜನ್ನ ತಬಿ) ಯನ್ನು ಕೊಟ್ಟು ಮದುವೆ ಮಾಡಿದರು. ಆಕೆಯ ಗಂಡ ದರ್ಜಿ ಕೆಲಸ ಮಾಡಿಕೊಂಡು ಬಾಗಲಕೋಟದ ವಲಧಬಾಯಿ ಚೌಕದ ಪಕ್ಕದಲ್ಲಿ ಅಂಗಡಿ ಮಾಡಿಕೊಂಡಿದ್ದನೆಂದು ಹಲವರಿಂದ ತಿಳಿದ ಸಂಗತಿ. ಹುಸೇನಬಿಯ ಮಗನೇ ಮೌಲಾಸಾಬ್ (ಬಾಬು) ಬೀಳಗಿ ಅಂದರೆ “ಬಾಬು ಪೇಂಟರ್ ಬೀಳಗಿ” ಎಂದೇ ಪ್ರಸಿದ್ಧಿ ಪಡೆದಿದ್ದನು. ಶಕ್ತಿ – ಟಾಕೀಜ್‌ದಲ್ಲಿ ಪೇಂಟಿಗ್ ಕೆಲಸ ಮಾಡುತ್ತಿದ್ದನು, ನಿಂತಲ್ಲಿ ಕುಳಿತಲ್ಲಿ ಚಿತ್ರ ಬಿಡಿಸುವುದು, ಎಂದೂ ಶಾಲೆಯ ಕಡೆಗೆ ಮುಖ ಮಾಡದ ಆತ ಹುಟ್ಟಾ ಪ್ರತಿಭಾವಂತ ಕಲಾಕಾರನಾಗಿದ್ದನೆಂದೂ ಆತನ ಕಲೆ ಅದ್ಭುತವಾಗಿತ್ತೆಂದು ಸ್ಪಷ್ಟವಾಗಿ ತಿಳಿದು ಬರುತ್ತದೆ. ಬಾದಶಹರಿಗೆ ೪ ಜನ ಹೆಣ್ಣುಮಕ್ಕಳಿದ್ದರು. ಅವರಲ್ಲಿ ಲೀಲಾಬಾಯಿ, ಆನಂದಿಬಾಯಿ, ತಾರಾಬಾಯಿ – ಲಕ್ಷ್ಮೀಬಾಯಿ ಇವರು ಕೂಡಾ ಸಂಗೀತ, ನೃತ್ಯ, ಹಾಡುಗಳ ಮೂಲಕ ಜನಸಾಮಾನ್ಯರಾಗಿದ್ದು ತಮ್ಮದೇ ಆದ ಛಾಪನ್ನು ಮೂಡಿಸಿದವರು.
[bookmark: _ftnref6]ತಾರಾಬಾಯಿ ರಂಗಭೂಮಿಯ ಸುಪ್ರಸಿದ್ಧ ಕಲಾವಿದೆಯಾಗಿ ಹೆಸರುಗಳಿಸಿದವಳು. ಅವಳು ಹಾಡಿದ ಹಲವಾರು ಸುಪ್ರಭಾತಗಳನ್ನು ಗುಲಬರ್ಗಾ ಆಕಾಶವಾಣಿ ಕೇಂದ್ರದಿಂದ ಆಗಾಗ ಪ್ರಸಾರಗೊಳ್ಲುತ್ತವೆ. “ತಾರಾಬಾಯಿಯವರು ಸಿದ್ಧರಾಮ ಜಂಬಲ ದಿನ್ನಿ ಅವರಂಥ ಮಹಾನ್ ಕಲಾವಿದರನ್ನು ಮದುವೆಯಾದ ಮೇಲೆ ಹಲವಾರು ವರ್ಷಗಳ ಕಾಲ ತಮ್ಮ ಬದುಕನ್ನು ರಾಯಚೂರಿನಲ್ಲಿ ಕಳೆದಿರುವುದು ಕಂಡು ಬರುತ್ತದೆ”.[6] ಎಂದು ಡಾ. ಬಿ. ಸಿ. ಹದ್ಲಿ ಅವರ ಅಭಿಪ್ರಾಯ.
ಲೀಲಾಬಾಯಿ ಆನಂದಿಬಾಯಿಯವರು ಮಹಾರಾಷ್ಟ್ರದ ಹೃದಯಭಾಗವಾದ ಮುಂಬಯಿಯಂಥ ಮಹಾನಗರದಲ್ಲಿ ಸಂಗೀತ ಮತ್ತು ನೃತ್ಯ ಕಾರ್ಯಕ್ರಮಗಳನ್ನು ನೀಡುತ್ತ ತಮ್ಮ ಜೀವನದ ನೆಲೆಯನ್ನು ಕಂಡುಕೊಂಡರು. ಬಾದಶಹರು ಮಕ್ಕಳ ವಿಷಯದಲ್ಲಿ ನಾಟಕ ಸಂಗೀತ ಬೇಡ ಎಂದರು. ಆದರೆ ಕಲೆ ರಕ್ತಗತವಾಗಿದ್ದರಿಂದ ಅವರು ಕಲಾವಿದರಾದರು ಎಂಬುದು ತಿಳಿದು ಬರುವುದು. ಬೇವೂರು ಬಾದಶಹರು ಹೈದ್ರಾಬಾದ್‌ಗೆ ಹೋಗುವಾಗ “ಸರ್ವತ ಅಲಿಖಾನ್” ಎಂದು ಹೆಸರಿಟ್ಟುಕೊಂಡರು. ಅಲ್ಲಿ ಸಂಗೀತ ಪಾಠಶಾಲೆಯನ್ನು ಪ್ರಾರಂಭಿಸಿ ನೂರಾರು ಜನ ಶಿಷ್ಯ ಬಳಗವನ್ನು ಕಟ್ಟಿದರು. ಸಾಕಷ್ಟು ಸಂಗೀತ ಕಛೇರಿಗಳನ್ನು ನಡೆಸಿದರು.
ಹೆಂಡತಿ ಯವನವ್ವಳಿಂದ ದೂರವಾಗಿ ಹೈದ್ರಾಬಾದ್ ಸೇರಿದ ಮೇಲೆ ಯವನವ್ವ ಹೈದ್ರಾಬಾದ್ ಕರ್ನಾಟಕದ ಕಡೆಗೆ ಸಂಚಾರ ಬೆಳೆಸಿದಳು. ಹೀಗೆ ಬೇವೂರ ಬಾದಶಹರ ಕೌಟುಂಬಿಕ ವ್ಯವಸ್ಥೆ ಸಂಚಾರದಲ್ಲಿಯೇ ಸಾಗಿ ಬಂದಿದ್ದು. ಬೇವೂರ ಬಾದಶಹರು ಹೈದ್ರಾಬಾದ್ ಮತ್ತು ಕರ್ನಾಟಕದ ನಡುವೆ ಒಂದು ಸೇತುವೆಯಾದರು. ಬದುಕಿನ ನೆಲೆ ಕಂಡುಕೊಳ್ಳಲು ನಿರಂತರ ಸಂಚರಿಸಿದರು. ಯಾವುದು ಫಲಿಸಲಿಲ್ಲ.
ಕೌಟುಂಬಿಕ ಕಲಹದಲ್ಲಿ ಕಾಲ ಕಳೆದ ಬೇವೂರ ಬಾದಶಹರ ಮನಸ್ಸು ಕಾಯ್ದ ಎಣ್ಣೆಯಂತೆ ತಳಮಳಿಸಿತು. ಹೆಂಡತಿಯ ಪ್ರೀತಿ ವಾತ್ಸಲ್ಯದಿಂದ ದೂರ ಸರಿದರು. ಮಕ್ಕಳ ಮಮತೆಯಿಂದ ವಂಚಿತರಾದರು. ಬೇವೂರ ಬಾದಶಹರಿಗೆ ಹೈದ್ರಾಬಾದ್‌ದ ಸಂಬಂಧವನ್ನು ಹರಿದುಕೊಂಡ ಮೇಲೆ ದಿಕ್ಕು ತೋಚದಂತಾಯಿತು. ಆಗ ಅವರ ನೆರವಿಗೆ ಬಂದದ್ದು ಕಂಪನಿ ನಾಟಕಗಳು.
ಚಂದವ್ವನ ಪಟ್ಟಿ: ಒಂದು ಚಿಂತನೆ
ಗ್ರಾಮೀಣ ಬದುಕಿನ ಸಂವೇದನೆಯಲ್ಲಿ ಹೊಲ, ಗದ್ದೆ, ಜಮೀನುಗಳನ್ನು ಹೆಸರಿಸಬೇಕಾದರೆ ಅವರ ಮಾಲೀಕರ ಹೆಸರನ್ನು ಹೇಳುತ್ತೇವೆ. ಗ್ರಾಮೀಣ ಮಟ್ಟದಿಂದ ಹಿಡಿದು ತಮ್ಮ ಆಡಳಿತ ಸೂತ್ರವನ್ನು ತಮ್ಮ ಕೈಯಲ್ಲಿಯೇ ಹಿಡಿದುಕೊಂಡ ಅದೆಷ್ಟೋ ಅರಸು ಮನೆತನಗಳು ಭೂಮಿಯನ್ನು ಕೆಲವು ವಂಶಸ್ಥರಿಗೆ “ಇನಾಂ” ನೀಡಿದ್ದು ಅವರ ಮುಖಾಂತರ ಕಂದಾಯವನ್ನು ಕೊಡಿಸುವುದಲ್ಲದೇ ಆಡಳಿತವನ್ನು ನಿರ್ವಹಿಸಲು ಅಧಿಕಾರ ನೀಡಿರುವುದು ಕಂಡುಬರುತ್ತದೆ. ಈ ವ್ಯವಸ್ಥೆಯನ್ನು ಬ್ರಿಟಿಷ್ ಸರ್ಕಾರದವರಲ್ಲದೇ ಪ್ರಜಾಪ್ರಭುತ್ವ ವ್ಯವಸ್ಥೆಯಲ್ಲಯೂ ಮುಂದುವರಿದುಕೊಂಡು ಬಂದಿರುವುದನ್ನು ನೋಡಿದರೆ ನಮ್ಮ ಸಂಸ್ಕೃತಿ ಪರಂಪರೆಗಳು ನಮ್ಮ ಕಣ್ಮುಂದೆ ಬಂದು ನಿಂತತಾಗುತ್ತದೆ.
“ಇನಾಂ” ಜಮೀನುಗಳನ್ನು ಪಡೆದ ವಂಶಸ್ಥರು ರಾಜ ಮಹಾರಾಜರಿಂದ ಉಂಬಳಿಯಾಗಿ ಪಡೆದಕೊಂಡು ಅಲ್ಲಲ್ಲಿ ಬದುಕಿನ ನೆಲೆ ಕಂಡುಕೊಂಡುವರೇ ಆಗಿದ್ದಾರೆ. ಚಂದವ್ವನ ಪಟ್ಟಿಯಂತೆ ಇನ್ನೊಂದು ದಾಖಲೆಯ ಇನ್ನೊಂದು ದಾಖಲೆಯ ಸುಳಿವು ಸಿಗುವುದು. ಚಾಂದಬಿ ಹೆಸರು ಮನೆಯೊಂದಿಗೆ ಅವಿನಾಭಾವದ ಸಂಬಂಧ ಹೊಂದಿದೆ. ರೂಢಿಯಿಂದ “ಚಾಂದಬಿ” ಮರೆಯಾಗಿ ಲಿಂಗಾಯಂತರ ಬಾಯಲಿ ಚಂದವ್ವ ಆಗಿ ರೂಪಾಂತರ ಪಡೆದಿದೆ. ಇವತ್ತಿಗೂ ಆ ಮನೆಯ ಅಸ್ತಿತ್ವದ ಜೊತೆಗೆ ಚಂದವ್ವನ ಹೆಸರು ಗಟ್ಟಿಯಾಗಿ ಜನಮನದಲ್ಲಿ ಉಳಿದಿದೆ. ಚಂದವ್ವನ ಮನೆ ಈಗ ಸಿದ್ದಪ್ಪ ಆದಾಪೂರ ಅವರ ಒಡೆತನಕ್ಕೆ ಸೇರಿದೆ. ಮನೆ ನವೀಕರಣವಾಗಿದೆ. ಎಂದು ಡಾ. ಬಿ.ಸಿ. ಹದ್ಲಿ ಅಭಿಪ್ರಾಯ ಪಡುತ್ತಾರೆ. ಈ ಹಿನ್ನೆಲೆಯಲ್ಲಿ ಬೇವೂರಿನ ಕಂಡುಬರುವ “ಚಂದವ್ವನ ಪಟ್ಟಿ” (ಚಂದವ್ವನ ಹೊಲ) ಕಲಾವದಿರಿಗೆ “ಇನಾಂ” ಕೊಟ್ಟ ಭೂಮಿಯೇ ಆಗಿದೆ. ಈ ಹಿನ್ನೆಲೆಯಿಂದ ನೋಡಿದಾಗ ಬೇಔಊರ ಬಾದಶಹರ ವಂಶಸ್ಥರ ಕಲಾವಿದರೇ ಆಗಿದ್ದರೆಂಬುದು ಸ್ಪಷ್ಟವಾಗಿ ಗೋಚರಿಸುತ್ತದೆ.
ಸಂಗೀತ ಪರಂಪರೆ
[bookmark: _ftnref7]ಖ್ಯಾತ ಕಲಾವಿದರೆನ್ನುವವರೆಲ್ಲ ಸಂಗೀತ ಕಾರ್ಯಕ್ರಮ ನೀಡುವಾಗ ವಿಘ್ನಗಳ ನಿವಾರಕ ಗಣೇಶನನ್ನು ಸ್ಮರಿಸಿಕೊಳ್ಳುತ್ತಾರೆ. ವಾತಾಪಿಯ ಗಣಪತಿಯನ್ನು ಮನದೊಳಗೆ ನೆನೆದು ಕಾರ್ಯಕ್ರಮ ಪ್ರಾರಂಭಿಸುತ್ತಾರೆ. “ಚಾಲಿಕ್ರ ರಾಜಧಾನಿ ವಾತಾಪಿ ಕರ್ನಾಟಕೀ ಸಂಗೀತದ ಉಗಮ ಸ್ಥಳ ಕರ್ನಾಟಕೀ ಸಂಗೀತದ ವಾರಸುದಾರಿಕೆಯನ್ನು ನಾವು ಪಡೆದಿರುವಂತೆಯೇ. ಹಿಂದೂಸ್ಥಾನಿ ಸಂಗೀತದ ವಾರಸುದಾರಿಕೆಯನ್ನು ಪಡೆದಿದ್ದೇವೆ. ಭಾರತದ ಎರಡೂ ಸಂಗೀತ ಪರಂಪರೆಗೂ ಕರ್ನಾಟಕವೇ ಜನ್ಮಭೂಮಿ. ಕರ್ನಾಟಕೀ ಸಂಗೀತಕ್ಕೆ ಚಾಲುಕ್ರ ಬಾದಾಮಿ ಉಗಮಸ್ಥಾನವಾಗಿರುವಂತೆ ಹಿಂದೂಸ್ಥಾನಿ ಸಂಗೀತಕ್ಕೆ ಬಹುಮನಿಯರ ವಿಜಾಪೂರ ಉಗಮಸ್ಥಾನವಾಗಿದೆ”.[7]
ಬೇವೂರ ಬಾದಶಹ ಸಾಕಷ್ಟು ಕಲಾವಿದರ ಗರಡಿಯನ್ನು ನಿರ್ಮಾಣ ಮಾಡಿದರೆಂಬ ಹೆಗ್ಗಳಿಕೆ ಇದೆ. ಆದರೆ ಬೇವೂರ ಬಾದಶಹರಿಗೆ ಸಂಗೀತದ ದೀಕ್ಷೆ ಕೊಟ್ಟವರು ಯಾರು? ಹಿಂದೂಸ್ಥಾನಿ ಮತ್ತು ಕರ್ನಾಟಕೀ ಸಂಗೀತವನ್ನು ಮನಮುಟ್ಟಿ ಹಾಡುವ ಬಾದಶಹರ ಬನ್ನುತಟ್ಟಿ ಆಶೀರ್ವದಿಸಿದವರು ಯಾರು? ಈ ಎಲ್ಲ ಪ್ರಶ್ನೆಗಳಿಗೆ ಮೌನವೇ ಉತ್ತರವಾಗಿದೆ.
ಬೇವೂರಿನ ಪರಿಸರ
[bookmark: _ftnref8]“ಊರ ದೊರೆಯ ವಾಡೆಯಲ್ಲಿ ಚರ್ಮವಾದ್ಯ ಮತ್ತು ಸಂಗೀತದ ಅಭ್ಯಾಸ ನಡೆಯುತ್ತಿತ್ತು. ಅಲ್ಲಿಂದ ಪ್ರತಿವರ್ಷವೂ ಸೀತಿಮನಿಯ ಧರ್ಮದ ಮಠದ ಜಾತ್ರಗೆ ಬಾದಶಹರು ಹೋಗುತ್ತಿದ್ದರು. ಪ್ರತಿವರ್ಷ ಶ್ರಾವಣ ಸೋಮವಾರ ಮತ್ತು ಉರುಸು ನಿಮಿತ್ತವಾಗಿ ಹವ್ಯಾಸಿ ಕಲಾವಿದರಿಂದ ನಾಟಕ ಪ್ರದರ್ಶನ ಮತ್ತು ಭಜನಾ ಹಾಡುಗಳ ಪ್ರದರ್ಶನ ನಡೆಯುತ್ತಿತ್ತು. ಆ ತಂಡದೊಂದಿಗೆ ಒಡನಾಟವನ್ನು ಬೆಳೆಯುತ್ತ ಕಾಲಹರಣ ಮಾಡುತ್ತಿದ್ದ ಚಾಂದಬಿಯ ಮಗನಿಗೆ ಸಹಜವಾಗಿಯೇ ಕಲೆಯ ಬಗ್ಗೆ ಆಕರ್ಷಣೆ ಬೆಳೆಯಿತು”.[8] ಹೀಗೆ ಜಾನಪದದ ಸಂಗೀತವೇ ತಾಯಿಬೇರಾಗಿ ಬೇವೂರ ಬಾದಶಹರ ಮನದಾಳದಲ್ಲಿ ಬೇರೂರಿ ಬಿಟ್ಟಿತು.
ಸಂಗೀತದ ಮಾಧುರ್ಯಕ್ಕೆ ಹರಿದು ಹೋಗುವ ಹಾವು ಕೂಡಾ ಹೆಡೆಯೆತ್ತಿ ರಾಗಸವಿಯನ್ನು ಸವಿಯುತ್ತದೆ. ಸಂಗೀತಕ್ಕೆ ಮನಸೋಲದವರಿಲ್ಲ. ತಲೆದೂಗದವರಿಲ್ಲ. ಈ ಹಿನ್ನೆಲೆಯಲ್ಲಿ ರಂಗಭೂಮಿಯೂ ಸಂಗೀತವನ್ನು ಮುಖ್ಯವಾಗಿ ಇಟ್ಟುಕೊಂಡು ತನ್ನದೇ ಆದ ವಿಶಿಷ್ಟ ಸಂಸ್ಕೃತಿಯನ್ನು ಮೆರೆದಿದೆ. ರಾಗ – ತಾಳ ಲಯಬದ್ಧವಾದ ಸಂಗೀತದಲ್ಲಿ ವಿವಿಧ ಪರಿಕರಗಳನ್ನು ಮೇಳೈವಿಸಿಕೊಂಡು ಪ್ರವಾಹದಂತೆ ಪ್ರಜ್ವಲಿಸುತ್ತದೆ. ಸಂಗೀತದೊಂದಿಗೆ ಸಾಹಿತ್ಯ ಸೇರಿ ತನ್ನ ಗಾಳಿ ಗಂಧವನ್ನು ಸುತ್ತುಮುತ್ತೆಲ್ಲಾ ಹರಡುವಂತೆ ಮಾಡಿದೆ. ಹೀಗಾಗಿ ರಂಗ ಸಂಗೀತದಲ್ಲಿ ವಿವಿಧ ವಾದ್ಯ ಪರಿಕರಗಳು ರಂಗಭೂಮಿಗೆ ರಂಗು ನೀಡುತ್ತಿವೆ. ಪ್ರಮುಖವಾಗಿ ಹಾರ್ಮೋನಿಯಂ, ತಬಲಾ, ಡಗ್ಗಾ, ಮುಖ್ಯವಾಗಿದ್ದರೂ ಇನ್ನುಳಿದ ವಾದ್ಯ ಪರಿಕರಗಳು ಅವುಗಳನ್ನು ಅನುಸರಿಸುತ್ತ ಪೂರಕವಾಗುತ್ತ ಸಾಗುವುದುಂಟು. ಬೇವೂರ ಬಾದಶಹರು ಸಂಗೀತದ ಹಲವು ಪರಿಕರಗಳನ್ನು ನುಡಿಸುತ್ತಿದ್ದರು. ಅವುಗಳಲ್ಲಿ ಚರ್ಮವಾದ್ಯ – ತಂತಿವಾದ್ಯಗಳನ್ನು ನುಡಿಸುವ ಶಾಸ್ತ್ರೋಕ್ತ ಹಿನ್ನೆಲೆ ಪಡೆದುಕೊಂಡಿದ್ದರು. ಅವರಿಗೆ ಅತ್ಯಂತ ಅಚ್ಚುಮೆಚ್ಚಿನ ಸಂಗೀತವೆಂದರೆ ವೀಣೆ, ತಂಬೂರಿ, ಹಾರ್ಮೋನಿಯಂ, ಪಿಯಾನೋ, ಡೋಲಕ ಮುಂತಾದ ವಾದ್ಯಗಳಲ್ಲಿ ಸಿದ್ಧಹಸ್ತರಾಗಿದ್ದರು. ಸ್ವತಃ ಹಾಡುಗಳಿಗೆ ರಾಗ ಸಂಯೋಜನೆ ಮಾಡಿ ಸುಶ್ರಾವ್ಯವಾಗಿ ಹಾಡುತ್ತಿದ್ದರು. ಅಲ್ಲದೇ ರಂಗಭೂಮಿಯ ಮೇಲೆ ವಿಭಿನ್ನ ಪಾತ್ರಗಳನ್ನು ಅಭಿನಯಿಸುತ್ತ ಹಾಡುಗಳನ್ನು ಶಾಸ್ತ್ರೋಕ್ತವಾಗಿ ಹಾಡುತ್ತಿದ್ದರೆ ಬೇವೂರ ಬಾದಶಹರಿಗೆ ಸರಿಸಾಟಿಯಾಗಿ ನಿಲ್ಲುವ ರಂಗ ಗಂಧರ್ವರುಂಟೇ? ಎನ್ನುವ ಹಾಗೆ ಹುಬ್ಬೇರುವಂತೆ ಮಾಡುತ್ತಿದ್ದರು. ಅಂಥ ಬಹುಮುಖಿ ಪ್ರತಿಭೆಯ ವ್ಯಕ್ತತ್ವ ಬೇವೂರ ಬಾದಶಹರದು.
ಹಾರ್ಮೋನಿಯಂ ಯಾರಾದರೂ ನುಡಿಸುವಾಗ ಅಪಸ್ವರವಾದರೆ ಸ್ವತಃ ಬಾದಶಹರೇ ಹಾಂಗಲ್ಲ – ಹೀಂಗ ನುಡಿಸಬೇಕು ಎಂದು ತಿಳಿಸಿ ರಾಗ – ತಾಳ – ಲಯಗಳ ಜ್ಞಾನವನ್ನು ಮೂಡಿಸುತ್ತಿದ್ದರು. ಬಾದಶಹರು ಸಂಗೀತದ ಹೋಸ ಚೀಜ್‌ಗಳ ಪುಸ್ತಕವೊಂದನ್ನು ರಚಿಸಿದ್ದರು. ಪ್ರಕಟಿಸಲು ಹಣದ ಕೊರತೆ ಸ್ಥಳೀಯ ಕಲಾವಿದರೆಲ್ಲ ಕೂಡಿ ನಾಟಕವಾಡಿ ಹಣ ಸಂಗ್ರಹಿಸಿಕೊಟ್ಟರು ಬಾದಶಹರು ಅದನ್ನು ಸ್ವಂತಕ್ಕೆ ಬಳಸಿಕೊಂಡರು. ಪುಸ್ತಕ ಪ್ರಿಂಟ್ ಆಗಲಿಲ್ಲ ಎಂದು ಸಿ.ಎಂ. ಚನಗೊಂಡಿಯವರು ಅಭಿಪ್ರಾಯ ಪಡುತ್ತಾರೆ.

ಬೇವೂರು ಬಾದಶಹ (೨)
ರಂಗ ಸಂಗೀತ
ರಂಗಭೂಮಿಯಲ್ಲಿ ಹಾಡು – ಸಂಗೀತ ಮುಖ್ಯವಾಗಿದ್ದರೂ ರಂಗಗೀತೆಗಳನ್ನು ಹಾಡುವ ಕಲಾವಿದರು ವೃತ್ತಿ – ಕಂಪನಿಗಳಲ್ಲಿ ಹೇರಳವಾಗಿ ಸಿಗುತ್ತದ್ದರು. ಅಲ್ಲಿ ಕಲಾವಿದರು ರಂಗ ಗೀತೆಗಳನ್ನು ಶಾಸ್ತ್ರೋಕ್ತವಾಗಿ ಹಾಡಿ ಮೈನವಿರೇಳಿಸುವಂತೆ ಮಾಡುತ್ತಿದ್ದರು. ಮೊದಲನೇಯ ತಲೆಮಾರಿನ ನಾಟಕಕಾರರಿಂದ ಹಿಡಿದು ಮೂರನೆಯ ತಲೆಮಾರಿನ ನಾಟಕಕಾರರವರಿಗೆ ತಮ್ಮ ತಮ್ಮ ಕೃತಿಗಳಲ್ಲಿ ಸ್ವತಃ ರಂಗ ಗೀತೆಗಳನ್ನು ಬರೆದು ಸ್ವರ ಸಂಯೋಜನೆಯನ್ನು ಕೂಡಾ ಮಾಡುವ ಪರಿಪಾಠವಿತ್ತು. ಮೂರನೇಯ ತಲೆಮಾರಿನ ನಾಟಕಕಾರರ ಪರಿಸರದಲ್ಲಿ ಬೇರೆ ಬೇರೆ ಭಾಷೆಯ ಹಾಡುಗಳು ಕನ್ನಡಕ್ಕೆ ರೂಪಾಂತರಗೊಂಡು ರಂಗಭೂಮಿಯನ್ನು ಅಲಂಕರಿಸಿದವು. ಅಂದಿನ ಹಾಡುಗಳಿಗೆ ಶಾಸ್ತ್ರೋಕ್ತವಾದ ನೃತ್ಯವಿರುತ್ತಿತ್ತು. ಪ್ರಭಾವಿ ಮಾಧ್ಯಮಗಳ ದಾಳಿ ಹೆಚ್ಚಿದ ಮೇಲೆ ಕ್ಯಾಬರೆ ಕಣ್ಣು ಕುಕ್ಕಿಸಿತು. ಹಳ್ಳಿಯ ರೈತಾಪಿ ವರ್ಗವೆಲ್ಲಾ ತಮ್ಮ ತಲೆಯ ಮೇಲಿನ ರುಮಾಲನ್ನು ತೂರಿ ಕೇಕೇ ಹಾಕಿ ಚಪ್ಪಾಳೆ ತಟ್ಟಿದ್ದುಂಟು. ಇನ್ನುಳಿದ ರಂಗಾಸಕ್ತರು ಒನ್ಸ್‌ಮೋರ್ ಅಂದದ್ದುಂಟು. ಹೀಗೆ ನಾಟಕಗಳಲ್ಲಿ ಹಾಡು, ಸಂಗೀತ, ಪ್ರಯೋಗಗಳಿಂದ – ಪ್ರಯೋಗಕ್ಕೆ ಪರಿವರ್ತನೆಯಾಗುತ್ತ ಸಾಗಿತು.
“ರಂಗಗೀತೆಗಳು ನನ್ನ ಉಸಿರು ಅಂತ ತಿಳಿದುಕೊಂಡೀನಿ, ಶಾಸ್ತ್ರೀಯ ಸಂಗೀತದ ಆಧಾರದ ರಂಗಗೀತೆಗಳು ಉಳಿಯಬೇಕೆನ್ನುವ ದೊಡ್ಡ ಹುಚ್ಚು ನನ್ನದು. ಮಹಾತ್ವಾಕಾಂಕ್ಷೆ ಅಲ್ಲ ಹುಚ್ಚು. ಈಗಲೂ ನನ್ನ ನಾಲಿಗೆ ಮೇಲೆ ಮೂರು ನೂರು ಹಾಡುಗಳು ಬರುತ್ತವೆ. ಅವನ್ನ ಧ್ವನಿಸುರುಳಿ ಮಾಡಿ ಇಟ್ಟಿದ್ದೀನಿ, ಅವನ್ನು ಕೇಳಿದವರಿಗೆ ರಂಗ ಸಂಗೀತದ ಮೇಲೆ ಪ್ರೀತಿ ಉಳಿದು ಅಮೂಲ್ಯ ಆಸ್ತಿ ಉಳಿಲಿ ಎನ್ನುವ ಕಾರಣಕ್ಕಾಗಿ ಈ ಕೆಲಸ ಮಾಡಿದೆ, ನಾನು ಬಹಳ ಛಲೋ ಹಾಡಿದಿನಿ ಅಂತಲ್ಲ. ಸಾಹಿತ್ಯ ಮತ್ತು ಹಾಡಿದ ರೀತಿ ಬಹಳ ಮುಖ್ಯ. ಉಳಿದವರು ಇದನ್ನು ಮುಂದುವವರಿಸಿಕೊಂಡು ಹೋಗ್ಲಿ ಅನ್ನುವ ಆಸೆ. ಇದಕ್ಕಾಗಿ ಇದನ್ನು ಉಳಿದವರು ಮುಂದುವರಿಸಿಕೊಂಡು ಹೋಗಲಿ”.[1] ಎಂಬುದು ನಾಡೋಜ ಏಣಗಿ ಬಾಳಪ್ಪನವರ ಅಭಿಮತ.
“ರಂಗಭೂಮಿ ಹುಟ್ಟಿದಾಗಿನಿಂದ ಇತಿಹಾಸವನ್ನು ಬರೆಯುತ್ತಲೇ ಇದ್ದಾರೆ. ಈ ಬಗ್ಗೆ ಮಾಹಿತಿ ಸಿಗುತ್ತದೆ. ಆದರೆ ರಂಗ ಸಂಗೀತದ ಬಗ್ಗೆ ಬರೆದವರು ಕಡಿಮೆ. ಪ್ರಸಂಗಕ್ಕೆ ಅನುಗುಣವಾಗಿ ಹಾಡು ಹೇಳಿದಾಗ ಪ್ರಶಂಸೆ ಮಾಡುವವರಿದ್ದಾರೆ. ಆದರೆ ರಂಗ ಸಂಗೀತದ ಬಗ್ಗೆ ಅಧಿಕೃತವಾಗಿ ಬರೆದವರು ಕಡಿಮೆ. ಯಾಕೆ ರಂಗ ಸಂಗೀತ ಉಳಿಯಬೇಕು?
ವಚನ ಸಾಹಿತ್ಯವಿದೆ, ದಾಸ ಸಾಹಿತ್ಯವಿದೆ, ಜಾನಪದವಿದೆ. ಇವೆಲ್ಲವೂ ಅಮೂಲ್ಯವಾದುದು ಎಂದು ತಿಳಿದಿದ್ದಾರೆ. ಅವು ಉಳಿಯಬೇಕು. ಬೇಳೆಯಬೇಕು ಎಂದು ಶ್ರಮಿಸಿದವರಿದ್ದಾರೆ. ಅದರಂತೆ ರಂಗ ಸಂಗೀತದ ಬಗ್ಗೆಯೂ ಕಾಳಜಿ ಬೇಕು ಶಾಸ್ತ್ರೀಯ ಸಂಗೀತವನ್ನಾಧರಿಸಿದ ರಂಗಸಂಗೀತವನ್ನು ಉಳಿಸಲು ಯಾಕೆ – ಕಾಳಜಿವಹಿಸಿಲ್ಲ?
“ರಂಗ ಸಂಗೀತ ಚೆನ್ನಾಗಿರುತ್ತದೆ. ಆಯಾ ಸಂದರ್ಭಕ್ಕೆ ಅನುಸರಿಸಿ ಸಾಹಿತ್ಯ ರಚನೆ ಮಾಡಿರುತ್ತಾರೆ. ಅದಕ್ಕಾಗಿ ಕರುಣೆ, ದುಃಖ, ರೋಷ, ಹೀಗೆ ಸಂಬಂಧಪಟ್ಟ ಅಂಶಗಳು ಹಾಡಿನಲ್ಲಿರುತ್ತವೆ. ಇದಕ್ಕಾಗಿ ರಂಗ ಸಂಗೀತ ಉಳಿಯಬೇಕು. ಇನ್ನು ಶಾಸ್ತ್ರೀಯ ಸಂಗೀತದಲ್ಲಿ ಹಿಂದುಸ್ತಾನಿ ಚೀಜುಗಳಿರುತ್ತವೆ. ಬೆಂಗಳೂರು ಆಕಾಶವಾಣಿಯವರು ಕೆಲವು ದಕ್ಷಿಣಾದಿ ಸಂಗೀತವನ್ನು ಸಂಗ್ರಹಿಸಿದವರು. ಧಾರವಾಡ ಆಕಾಶವಾಣಿಯವರು ೧೩೦ ಹಾಡುಗಳನ್ನು ಸಂಗ್ರಹಿಸಿದವರು. ಸಂಸ್ಕೃತಿ ಇಲಾಖೆಯವರು ಕರ್ನಾಟಕ ಮತ್ತು ಹಿಂದೂಸ್ತಾನಿ ಹೀಗೆ ಎರಡು ಬಗೆಯ ಸಂಗೀತವನ್ನು ಸಂಗ್ರಹಿಸಿದ್ದಾರೆ. ಆದರೂ ಅಪೂರ್ಣವಾಗಿದೆ. ಇದು ಅಧಿಕೃತವಾಗಬೇಕಾದರೆ ಪರಪೂರ್ಣವಾಗಬೇಕು. ಈ ಹಿಂದಿನ ಎಲ್ಲಾ ನಾಟಕಗಳ ಹಾಡುಗಳನ್ನು ಹೇಳಿ ಕೊಡುವವರು ಬೇಕಾಗಿದ್ದಾರೆ. ಆದರೆ ವ್ಯಸನದಿಂದ ಹೇಳುತ್ತನೆ. ಅತಿಶಯೋಕ್ತಿಯಲ್ಲ. ಅತಿರೇಕವಲ್ಲ. ಅಹಂಭಾವದಿಂದಲೂ ಅಲ್ಲ. ನಮ್ಮ ಉತ್ತರ ಕರ್ನಾಟಕದಲ್ಲಿ ರಂಗ ಗೀತೆಗಳನ್ನು ಹಾಡುವವರು, ಹಾಡಿದವರು ಯಾರೂ ಉಳಿದಿಲ್ಲ. ಉಳಿದವರು ಹಾಡುತ್ತಿಲ್ಲ, ಮಾತಾಡಿಯೂ ಹಾಡಿಯೂ ಒತ್ತಾಯಿಸಬೇಕಾದವರು ಇಲ್ಲ. ಉಳಿದವ ನಾನೊಬ್ಬನೇ. ಇದಕ್ಕಾಗಿ ರಂಗ ಸಂಗೀತ ಉಳಿಯ ಬೇಕಿದೆ. ಎಲ್ಲಾ ಪ್ರಕಾರಗಳಲ್ಲಿ ಹಾಡುವಂತೆ ರಂಗ ಗೀತೆಗಳನ್ನು ಹಾಡಬೇಕು”.[2] ಎಂದು ಗುಬ್ಬಿ ವೀರಣ್ಣ ಪ್ರಶಸ್ತಿ ಪುರಸ್ಕ್ರತರು ಏಣಗಿ ಬಾಳಪ್ಪವನರು ರಂಗ ಗೀತೆಗಳ ಹಿನ್ನೆಲೆ ಮಹತ್ವ ಮತ್ತು ಅದರ ಉದ್ದೇಶಗಳನ್ನು ಕುರಿತು ಚಿಂತನ – ಮಂಥನ ಮಾಡಿರುವುದು ಕಂಡು ಬರುತ್ತದೆ.
“ಮೊದಲು ರಂಗಗೀತೆಗಳು ಕರ್ನಾಟಕೀ ಶೈಲಿಯಲ್ಲಿದ್ದವು. ಬಯಲಾಟದಲ್ಲೂ ಕರ್ನಾಟಕೀ ಶೈಲಿಯನ್ನು ಆ ಮ್ಯಾಲ ಹಿಂದೂಸ್ತಾನಿ ಹಾಡುವ ಗವಾಯಿಗಳು ಧಾರವಾಡ, ಬೆಳಗಾವಿಗೆ ಬಂದ ಮ್ಯಾಲ ಹಿಂದೂಸ್ತಾನಿ ಪದ್ಧತಿ ರೂಢಿಗೆ ಬಂತು. ಹಿಂದೂಸ್ತಾನಿಯಲ್ಲಿ ಸ್ವರಕ್ಕೆ ಪ್ರಾಧಾನ್ಯತೆ. ಕರ್ನಾಟಕದಲ್ಲಿ ತಾಳಕ್ಕೆ ಪ್ರಾಧಾನ್ಯತೆ. ಸಂಗೀತದೊಳಗನ ಕಂದ, ಪದ್ಯ, ಸಾಕಿ, ಸೀಸ ಎನ್ನುವ ವೈವಿದ್ಯಗಳಿದ್ದವು.”[3] ಎಂಬುದು ರಂಗಭೂಮಿಯ ಹಲವು ಸಂಶೋಧಕರ ಅಭಿಪ್ರಾಯ.
“ಸಾಮಾನ್ಯವಾಗಿ ನಾಂದಿ ಹಾಡನ್ನು ಭೀಮ್ ಪಲಾಸ್, ಯಮನ, ಬಿಹಾನ್, ದೇಶಕಾರ್, ಹಮೀರ್ ರಾಗದಲ್ಲಿ ಹಾಡುತ್ತಾರೆ. ಇದರಲ್ಲೆ ಯಾಕೆ ಹಾಡ್ತಾರಂದ್ರ ನಾಟಕ ಆರಂಭವಾಗುವ ವ್ಯಾಳೆ ರಾತ್ರಿ ೧೦ರಿಂದ ೧೧ ಗಂಟೆಕ್ಕ. ದಿನದ ವ್ಯಾಳೆದಾಗ ಮೂರು ತಾಸಿನ ಪ್ರಹರ್ ಅಂತ ಇರ‍್ತದ ಅದಕ್ಕೆ ಹೊಂದಿಕೊಂಡು ಹಾಡ್ತಿದ್ರು. ಮಧ್ಯರಾತ್ರಿಗೆ ಮಾಲ್‌ಕಂಸ, ಬೆಳಗಿನ ಜಾವಕ್ಕೆ ಬಿಬಾಶ್, ತೋಡಿ, ಭೈರವ, ಭೈರವಿ, ಜೀವನ್‌ಪುರಿ, ಜೋಗಿ ರಾಗಗಳನ್ನು ಹಾಡ್ತಿದ್ರು. ಮಂಗಳಕ್ಕೆ ಯಾವ ರಾಗದಲ್ಲೂ ಹಾಡಬಹುದು”.[4]
ಸಂಗೀತದಲ್ಲಿ ತೊಡಗಿಕೊಂಡ ಗಾಯಕರು ಸಮಯ ಸಂದರ್ಭಗಳನ್ನು ಅನುಸರಿಸಿ ರಾಲಾಲಾಪನೆಯನ್ನು ಮಾಡುತ್ತಿದ್ದರು. ಆ ಒಂದು ಸಂಗೀತದಲ್ಲಿ ಶಿಸ್ತನ್ನು ಅಳವಡಿಸಿಕೊಂಡು ಬಂದಿರುವುದನ್ನು ಕಾಣಬಹುದು.
“ಹಿಂದಿನ ಕಾಲದಲ್ಲಿ ಸಂಗೀತ ಕೇಳೂದಕ್ಕಾಗಿಯೇ ನಾಟಕ ನೋಡಾಕ ಬರತಿದ್ರು. ಶಾಸ್ತ್ರೀಯ ಸಂಗೀತದ ನಿಯಮ, ಪದ್ಧತಿಗಳನ್ನು ಬಳಸಿಕೊಂಡಿತು ರಂಗ ಸಂಗೀತ. ಸ್ವಲ್ಪ ಹೊತ್ತಿನಲ್ಲೇ ರಂಜನೆ ಸಿಗಬೇಕು ಅನ್ನೋ ಸಲುವಾಗಿ ರಂಗ ಸಂಗೀತ ಸ್ವಲ್ಪ ಬದಲಾವಣೆ ಆಯಿತು. ಆದ್ರೆ ಅದರ ಮೂಲಕ ಶಾಸ್ತ್ರೀಯ ಸಂಗೀತವನ್ನು ವಾಮನ ರಾಯರು ಉಳಿಸಿ ಬೆಳೆಸಿದ್ರು”.
ಬಸವರಾಜ ಮನ್ಸೂರ, ಮಲ್ಲಿಕಾರ್ಜುನ ಮನ್ಸೂರ, ಬಸವರಾಜ ರಾಜಗುರು, ಗುರುರಾವ ದೇಶಪಾಂಡೆ, ಬಾದಶಹಾ ಸಾಹೇಬ್ ಬೇವೂರ… ಇವರನ್ನೆಲ್ಲ ತಮ್ಮ ಸಂಘದಲ್ಲಿಟ್ಟುಕೊಂಡು, ತಾವೂ ಹಾಡಿ ಸಂಗೀತ ಪರಂಪರೆ ಬೆಳೆಸಿದ್ರು, ಗವಾಯಿಗಳ ಸಂಗೀತ ಕೇಳಬೇಕಂದ್ರ ಆಗ ಸಹಜವಾಗಿ ಸಿಗ್ತಿರಲಿಲ್ಲ, ಗೌಡ್ರು ಮನೆತನದವರು, ಸಾಹುಕಾರರು ಸಂಗೀತ ಕಛೇರಿ ಏರ್ಪಡಿಸುತ್ತಿದ್ರು. ಆದ್ರ ಸಾಮಾನ್ಯರಿಗೆ ಸಂಗೀತ ಕೇಳಾಕ ಸಿಗ್ತಿರಲಿಲ್ಲ. ಸಂಗೀತ ಕೇಳಾಕ ಸಾಮಾನ್ಯರು ನಾಟಕ ನೋಡಾಕ ಹೋಗ್ತಿದ್ರು. ೪ ರಿಂದ ೫ ತಾಸು ನಾಟಕ ನೋಡಿ ಸಂಗೀತ ಕೇಳಿ ತೃಪ್ತಿ ಪಡುತಿದ್ರು.[5] ನಾಟಕಗಳನ್ನು ನೋಡುವ ಪ್ರೇಕ್ಷಕ ವರ್ಗ ಭಿನ್ನ ಭಿನ್ನರುಚಿಗಳನ್ನು ಇಟ್ಟುಕೊಂಡು ರಂಗಮಂದಿರಕ್ಕೆ ಬರುವುದುಂಟು. ಇಂಥಾ ಒಂದು ಸಂದರ್ಭದಲ್ಲಿ ರಂಗ ಸಂಗೀತ ಕೇಳುವುದಕ್ಕಾಗಿಯೇ ಪ್ರೇಕ್ಷಕವರ್ಗವು ಬಂದು ಕುಳಿತುಕೊಳ್ಳುವುದು ನಾಟಕದ ದೃಶ್ಯಗಳಿಗೆ ತಕ್ಕಂತೆ ಹಾಡು ಸಂಗೀತವಿರದಿದ್ದರೆ ಆ ನಾಟಕಕ್ಕೆ ಪ್ರೇಕ್ಷಕರಿಂದ ಒಳ್ಳೆಯ ಪ್ರತಿಕ್ರತಿಯೆ ದೊರೆಯುತ್ತಿರಲಿಲ್ಲ. ಹೀಗಾಗಿ ರಂಗಪ್ರೇಕ್ಷಕರ ನಾಡಿಮಿಡಿತವನ್ನು ಅರ್ಥೈಸಿಕೊಂಡು ನಾಟಕ ಪ್ರಯೋಗಗಳನ್ನು ಪ್ರಯೋಗಿಸುತ್ತಿದ್ದರು.
“ಸಂಗೀತ ನಾಟಕ ಅಂದ ಕೂಡಲೇ ಬಲ್ಲವರು ಇರತಿದ್ರು. ಒಂದು ಸನ್ನಿವೇಶದಿಂದ ಮತ್ತೊಂದು ಸನ್ನಿವೇಶ ಬದಲಾಗುವ ಸಂಗೀತ ಇರ್ತಿತ್ತು. ಮತ್ತು ಮಂದಿಗೆ ರಂಜನೆ ಬೇಕಂಥ ರಸ್ತೆ ಪಡದಾ ಬಿಟ್ಟಾಗ ಹಾಸ್ಯ ಪಾತ್ರಧಾರಿಗಳು ಬರ‍್ತಿದ್ರು. ಈ ರೀತಿ ಒಂದೇ ನಾಟಕದಲ್ಲಿ ಆಡ್ತಿದ್ವಿ. ಆದ್ರ ಮರಾಠಿ ರಂಗಭೂಮಿಯವರು ತಮಾಷೆಗೆ ಸಂಗೀತಕ್ಕೆ ಬುದ್ಧಿವಂತರಾಗಿ ಬೇರೆ ವಿಧಾನಗದ ನಾಟಕವಗಳನ್ನಾಡತಿದ್ರು. ನಮ್ಮಲ್ಲಿ ಎಲ್ಲಾ ಕೂಡಿ ಒಂದೇ ಆತು. ನಮಗ ಎಲ್ಲಾ ಬೇಕು ರಂಜನೆ ಬೇಕು ನಿಜ ಆದ್ರ ಎಷ್ಟು ಕೊಡಬೇಕನ್ನೂದು ಅಳತೆ ಹತ್ತಲಿಲ್ಲ. ಮೊದಲು ಪೌರಾಣಿಕ ಐತಿಹಾಸಿಕ ನಾಟಕ ಆಡುವಾಗ ಸನ್ನಿವೇಶದಿಂದ ಸನ್ನಿವೇಶ ಬದಲಾಗುವ ೧೦ ನಿಮಿಷ ಬೇಕಾಗುತ್ತಿತ್ತು. ಹಿಂಗ ೧೫ ನಿಮಿಷ ಬೇಕಾಗುವಾಗ ಹಾಡು ಹಾಡುತಿದ್ರು. ಒಳ್ಳೆ ಗಾಯಕ ಬಂದು ಹಾಡುತ್ತಿದ್ದ ಇದರಿಂದ ಸನ್ನಿವೇಶ ಬದಲಾಗಿ ಸಂಗೀತ ಪ್ರಿಯರಿಗೆ ತೃಪ್ತಿ ಆಗುತ್ತಿತ್ತು”.[6] ರಂಗ ಪ್ರಯೋಗಗಳನ್ನು ಕಲಾವಿದರು ಮುಂದಿನ ಸನ್ನಿವೇಶಗಳಿಗೆ ತಕ್ಕಂತೆ ಪೂರ್ವಸಿದ್ಧತೆಗಳನ್ನು ಮಾಡಿಕೊಳ್ಳುವ ಸಂದರ್ಭದಲ್ಲಿ ಹಾಡು ಸಂಗೀತ ಏರ್ಪಡುತ್ತಿತ್ತು. ಈ ಹಾಡು ಸಂಗೀತ ಮುಗಿಯುವುದರೊಳಗಾಗಿ ಮುಂದಿನ ದೃಶ್ಯದ ಪ್ರಯೋಗದ ಸಿದ್ಧತೆ ನಡೆಯುತ್ತಿತ್ತು.
“ಬಾದಶಹ ಮಾಸ್ತರರು ಒಮ್ಮೆ ರಾಣಿ ರುದ್ರಮ್ಮ ನಾಟಕದಲ್ಲಿ ಮಲ್ಲಸರ್ಜನೆ ಪಾತ್ರ ಮಾಡ್ತಿದ್ರು. ಆ ಪಾತ್ರದ ಒಂದು ಹಾಡು ಮಾಲ್‌ಕಂಸ ರಾಗದಲ್ಲಿ ಕೂಡಿಸಲಾಗಿತ್ತು. ಬಾದಶಹ ಹಾಡಿದ್ರು. ಒಡನೇ ಪ್ರೇಕ್ಷಕರಿಂದ ಶಹಬ್ಬಾಸ್ ಗಿರಿ ಬಂತು. ಹಿಂದೆಯೇ ಒನ್ಸ್‌ಮೋರ್ ಕೇಳಿತು. ಆದ್ರ ರಂಗಭೂಮಿಯ ಬಾದಶಾಹ ಮೊದಲು ಹಾಡಿದ ಹಾಡನ್ನೇ ಹಾಡಿದ್ರು. ಆದ್ರ ಮಾಲ್‌ಕಂಸ ರಾಗದಲ್ಲಿ ಅಲ್ಲ. ಭೈರವಿಯಲ್ಲಿ, ಜನ ಅದನ್ನೂ ಕೇಳಿ ಮೆಚ್ಚಿದ್ರು. ಮತ್ತೆ ಮೆಚ್ಚುಗೆಯಿಂದ ಒನ್ಸ್‌ಮೋರ್ ಅಂದ್ರು, ಮತ್ತೆ ಬಾದಶಾಹ ಲಲಿತ ರಾಗದಲ್ಲಿ ಹಾಡಿದ್ರು.[7] ಪ್ರಬುದ್ಧ ಸಂಗೀತ ಕಲಾವಿದ ಒಂದು ಗೀತೆಯನ್ನು ವಿವಿಧ ರಾಗಗಳಲ್ಲಿ ರಾಗ ಸಂಯೋಜನೆ ಮಾಡಿ ಹಾಡುವ ವೈಖರಿ ಕೆಲವೇ ಕೆಲವರಿಗೆ ಮಾತ್ರ ಸಿದ್ಧಿಸಿರುತ್ತದೆ. ಬೇವೂರ ಬಾದಶಾಹ ಅಂಥ ಪ್ರಭಾವಿ ಕಲಾವಿದರಾಗಿ ಗಮನ ಸೆಳೆಯುತ್ತಾರೆ.
“ಸಾವಿನ ದವಡೆಯಲ್ಲಿ ಮಗುವಿನ ತಾಯಿ ಶೋಕಗೀತದ ಎರಡು ಸಾಲುಗಳನ್ನು ರಾಗಮಾಲಿಕೆಯಲ್ಲಿ ಹಾಡಿ ಮುಗಿಸುವವರೆಗೆ ಆ ಮಗು ಸಾಯುತ್ತಿರಲಿಲ್ಲ. ಕೆಲವು ವೃತ್ತಿ ಕಂಪನಿಗಳಲ್ಲಿ ರಂಗ ಸಂಗೀತದ ಹಾವಳಿ ಎಷ್ಟರಮಟ್ಟಿಗೆ ಹೆಚ್ಚಾಗಿತ್ತೆಂದರೆ ಪಾತ್ರಗಳೂ ಸಾಯುವಾಗಲೂ ಹಾಡಿಯೇ ಸಾಯುತ್ತಿದ್ದವು”.[8] ರಂಗಭೂಮಿಯಲ್ಲಿ ಸಂಗೀತದ ಪ್ರಭಾವ ಎಷ್ಟಿತ್ತೆಂದರೆ ಕಲಾವಿದರು ಹೆಜ್ಜೆ ಹೆಜ್ಜೆಗೂ ಹಾಡುಗಳನ್ನು ಹೇಳಬೇಕಾದ ಅನಿವಾರ್ಯತೆ ಇತ್ತು. ಸಂತೋಷದಿಂದ ಹಿಡಿದು ದುಃಖ ಸನ್ನಿವೇಶದಲ್ಲಿಯೂ ಕೂಡಾ ಹಾಡುಗಳನ್ನು ಹೇಳುತ್ತಿದ್ದರು. ನಾಟಕದ ಸನ್ನಿವೇಶದ ಪಾತ್ರಧಾರಿ ಕೊನೆಯುಸಿರೆಳೆಯುವ ಸಂದರ್ಭದಲ್ಲಿಯೂ ಹಾಡಿಯೇ ಸಾಯಬೇಕು. ಈ ಸನ್ನಿವೇಶವು ಪ್ರೇಕ್ಷಕರ ಮೇಲೆ ಗಾಢವಾದ ಪರಿಣಾಮ ಬೀರಿ ಯಾರಾದರೂ ಒನ್ಸ್‌ಮೋರ್ ಎಂದರೆ ಸತ್ತವನು ಎದ್ದು ಹಾಡಬೇಕು ಇಂಥ ಅಸಂಬದ್ಧ ಚಟುವಟಿಕೆಗಳು ಮೂಲ ಕಥೆಗೆ ಧಕ್ಕೆಯನ್ನುಂಟು ಮಾಡುತ್ತಿದ್ದವು.
[bookmark: _ftnref9][bookmark: _ftnref10]“ಕವಿಗಳು ಒಂದು ನಾಟಕದಲ್ಲಿ ಒಂದು ನೂರು ಹಾಡುಗಳು, ನಲವತ್ತು, ಐವತ್ತು, ಕಂದ ಪದ್ಯಕ್ಕಿಂತಲೂ ಕಡಿಮೆ ಬರೆಯುತ್ತಿರಲಿಲ್ಲ. ಹಾಡು ಎಂದರೆ ಪಲ್ಲವಿ ಮೂರು ಚರಣಗಳಿರುತ್ತಿದ್ದವು”.[9] ಎಂದು ಗುಬ್ಬಿವೀರಣ್ಣನವರ ಅಭಿಪ್ರಾಯವಾಗಿದೆ. “ಶಿವಮೂರ್ತಿ ಸ್ವಾಮಿಗಳು (೧೯೦೧) ಕಂಪನಿಯಲ್ಲಿ ನೇರವಾಗಿ ಹಿಂದುಸ್ತಾನಿ (ಉತ್ತರಾದಿ) ಚಾಲುಗಳನ್ನೇ ತೆಗೆದುಕೊಂಡು ಅವುಗಳಿಗೆ ತಕ್ಕ ಕನ್ನಡ ಪದಗಳನ್ನು ರಚಿಸಿ ನಾಟಕಗಳಲ್ಲಿ ಬಳಸುತ್ತಿದ್ದರು. ಶ್ರೀ ವಾಮನ್‌ರಾವ್ ಮಾಸ್ತರರು, ಆಡುತ್ತಿದ್ದ ನಾಟಕಗಳು ಮರಾಠಿ ನಾಟಕಗಳ ಅನುವಾದವೇ ಆದುದರಿಂದ ಅವುಗಳಲ್ಲಿಯ ಮೂಲ ಮರಾಠಿ ಪದಗಳನ್ನು ಭಾಷಾಂತರಿಸಿಕೊಂಡು ಹಾಡುವುದನ್ನು ರೂಢಿಸಿದರು. ಶಿರಹಟ್ಟಿಯ ವೆಂಕೋಬರಾಯರು, ಕಂದಗಲ್ಲ ಹನುಮಂತರಾಯರು, ನಲವಡಿ ಶ್ರೀಕಂಠಶಾಸ್ತ್ರೀಗಳು ಮೊದಲಾದ ರಂಗ ನಾಟಕಕಾರರು ಮರಾಠಿ ಧಾಟಿಗಳನ್ನು ಅನುಸರಿಸಿ ಕೆಲವು ರಂಗ ಗೀತೆಗಳನ್ನು ರಚಿಸಿದರು”.[10] ಎಂದು ಡಾ. ಬಸವರಾಜು ಜಗಜಂಪಿ ಅವರ ಅಭಿಪ್ರಾಯ.
ಕನ್ನಡ ವೃತ್ತಿ – ರಂಗಭೂಮಿಯಲ್ಲಿ ಹೆಸರಾಂಥ ನಾಟಕ ಕಂಪನಿಯವರು ಗವಾಯಿಗಳನ್ನು ಕರೆಯಿಸಿ ತಮ್ಮ ಕಂಪನಿಯ ಕಲಾವಿದರಿಗೆ ಸಂಗೀತದ ಶಾಸ್ತ್ರೋಕ್ತ ಸಂಸ್ಕಾರ ನೀಡುತ್ತಿದ್ದರು. ಕಲಾವಿದರೆಲ್ಲರೂ ಆಯಾ ಪಾತ್ರಕ್ಕೆ ತಕ್ಕಂತೆ ಹಾಡುಗಳನ್ನು ಹಾಡಿ ಪಾತ್ರಕ್ಕೆ ಜೀವ ತುಂಬುತ್ತಿದ್ದರು. ಉತ್ತರ ಕರ್ನಾಟಕದ ಕಂಪನಿಯ ನಾಟಕಗಳನ್ನೆಲ್ಲ ಅವಲೋಕಿಸಿದಾಗ ಆ ಕಂಪನಿಯ ಹೆಸರುಗಳಲ್ಲಿ ಸಂಗೀತ ಶಬ್ದವು ಸೇರ್ಪಡೆಯಾಗಿದೆ. ಈ ಶೀರ್ಷಿಕೆಯನ್ನು ನೋಡಿಕೊಂಡಾಗ ರಂಗಭೂಮಿಯಲ್ಲಿ ರಂಗ ಗೀತೆಗಳಿಗೆ ಮತ್ತು ಸಂಗೀತಕ್ಕೆ ವಿಶೇಷವಾದ ಸ್ಥಾನಮಾನವಿತ್ತು. ಐತಿಹಾಸಿಕ ಪೌರಾಣಿಕ ನಾಟಕಗಳಲ್ಲಿ ಪ್ರಶ್ನೋತ್ತರ ಮಾಲಿಕೆಯಲ್ಲಿ ರಂಗ ಸಂಗೀತವು ಪ್ರವಾಹದಂತೆ ಹರಿದು ಬಂದಿರುವುದು ರಂಗಭೂಮಿಯ ಇತಿಹಾಸದಿಂದ ಸ್ಪಷ್ಟವಾಗುತ್ತದೆ.
ಆಧುನಿಕತೆ ಬೆಳೆದಂತೆಲ್ಲ ರಂಗಗೀತೆಗಳಿಗೆ ಮತ್ತು ಸಂಗೀತಕ್ಕೆ ಎಷ್ಟು ಮಹತ್ವ ಕೊಡಬೇಕೋ ಅಷ್ಟು ಮಹತ್ವ ಕೊಟ್ಟು ಸಾಹಿತ್ಯ ಮತ್ತು ಅಭಿನಯಕ್ಕೆ ಹೆಚ್ಚು ಪ್ರಾಧಾನ್ಯತೆಯನ್ನು ನೀಡದಂತಹ ಸಂದರ್ಭಗಳು ಕಂಡು ಬರುತ್ತದೆ. ಸಾಹಿತ್ಯ ಪ್ರಧಾನವಾದ ನಾಟಕಗಳಲ್ಲಿಯೂ ಕೂಡ ರಂಗಗೀತೆಗಳು ತನ್ನ ಹಿರಿಮೆಯನ್ನು ಕಾಯ್ದುಕೊಂಡು ಬಂದಿವೆ.
ಅದ್ಧೂರಿಯ ವಾದ್ಯ ಪರಿಕರಗಳ ನಡುವೆ ರಂಗಗೀತೆಗಳು ತನ್ನ ಮಾಧುರ್ಯವನ್ನು ಕಳೆದುಕೊಂಡಿತು. ಪ್ರಭಾವಿ ಮಾಧ್ಯಮಗಳ ಪ್ರಾಬಲ್ಯವು ಹೆಚ್ಚಾಯಿತು. ಚಿತ್ರಗೀತೆಗಳೇ ರಂಗಭೂಮಿಯನ್ನು ಅಲಂಕರಿಸಿಕೊಂಡವು. ಒಂದು ಜನಪದ ಪರಂಪರೆಯಿಂದ ಬೆಳೆದು ಬಂದ ಸಂಗೀತ ಅಯಾ ಕಾಲದ ಘಟ್ಟದಲ್ಲಿ ಪರಿವರ್ತನೆಯನ್ನು ಪಡೆಯುತ್ತ ತನ್ನ ಜೀವಂತಿಕೆಯನ್ನು ಕಾಯುದುಕೊಂಡಿದೆ.
ಸೀತಿಮನಿಯಲ್ಲಿ ಸಂಗೀತ ಪಾಠಶಾಲೆ
ಸೀತಿಮನಿ “ಧರ್ಮರ ಮಠ”ದಿಂದಾಗಿ ಪುಣ್ಯಕ್ಷೇತ್ರವಾಗಿ, ಧರ್ಮ ಜಾಗೃತಿಯ ಕೇಂದ್ರಬಿಂದುವಾಗಿ, ಸಂಸ್ಕೃತಿ ಸಂಪ್ರದಾಯಕ್ಕೆ ತನ್ನದೇ ಆದ ವಿಶಿಷ್ಟ ಕಾಣಿಕೆ ನೀಡಿರುವುದು, ಸೀತಿಮನಿಯಂಥ ಸಣ್ಣ ಗ್ರಾಮದಲ್ಲಿ ಮಹಾನ್ ಮಹಾನ್ ಸಾಧು – ಸಂತರು, ಸತ್ಪುರುಷರು ಬಾಳಿ ಬೆಳಗಿದ ಊರು ಸೀತಿಮನಿ”. ಈ ಮಹಾನ್ ಪುರುಷರ ತಪೋಭೂಮಿಯ ಸನ್ನಿಧಿಯಲ್ಲಿ ಬೇವೂರ ಬಾದಶಾಹ ಗವಾಯಿಗಳು ಮೈಮರೆತು ಹಾಡುತ್ತಿದ್ದರೇ ಜನಸ್ತೋಮವೆಲ್ಲಾ ಆ ಸಂಗೀತ ಮಾಧುರ್ಯಕ್ಕೆ ತಲೆದೂಗುತ್ತಿದ್ದರು. ಬೇವೂರು ಬಾದಶಹರು ಹಲವಾರು ವರ್ಷಗಳ ಕಾಲ ಸೀತಿಮನಿಯಲ್ಲಿಯೇ ಗಟ್ಟಿಯಾಗಿ ನೆಲೆನಿಂತರು. ಇವರು ಹಲವಾರು ವರ್ಷಗಳವರೆಗೆ ಸಂಗೀತ ಪಾಠಶಾಲೆಯನ್ನ ಪ್ರಾರಂಭಿಸಿ ಸಾಕಷ್ಟು ಯುವ ಪ್ರತಿಭೆಗಳನ್ನು ಪ್ರೋತ್ಸಾಹಿಸಿದರು.
[bookmark: _ftnref11]“ಬಾದಶಹ ನಿರಕ್ಷರಿಯಾಗಿದ್ದರೂ ಅಭಿಜಾತ ಕಲಾವಿದ ಪಿಯಾನೋ ಡೋಲಕ, ವೀಣಾ ವಾದ್ಯಗಳನ್ನು ನುಡಿಸುವದು, ಸುಶ್ರಾವ್ಯವಾಗಿ ಹಾಡುವುದು ಅದಕ್ಕೆ ಸಂಗೀತ ಸಂಯೋಜನೆ ಮಾಡುವುದು ನಟನೆ ನಿರ್ದೇಶನದಂತ ಜವಾಬ್ದಾರಿ ಕೆಲಸಗಳನ್ನು ಲಿಲಾಜಾಲವಾಗಿ ಮಾಡುತ್ತಲೇ ಬೆಳೆದ ಬಾದಶಹ ಉತ್ತಮ ದರ್ಜೆಯ ನಟ, ನೀರ್ದೆಶಕನೆಂದು ಸಾಬೀತು ಮಾಡಿದರು. ಅಲ್ಲಿಂದ ಬೇರೆ ಬೇರೆ ಊರುಗಳಲ್ಲಿ ನಡೆಯುವ ನಾಟಕಗಳಿಗೆ ನಿರ್ದೇಶನ, ಸಂಗೀತ ಸಂಯೋಜನೆ ಮಾಡುತ್ತ ಹತ್ತಾರು ತಂತ್ರ ನಾವಿನ್ಯತೆಯನ್ನು ಕಲಿತು ಕೊಂಡರು. ವ್ಯಕ್ತಿ ಬೆಳೆದಂತೆ ಆತನಲ್ಲಿ ಕಲೆಯೂ ಹದವರಿತು ವಿಕಸನಗೊಂಡಿತು. ಕಲೆಯ ಗುಂಗು ಆತನನ್ನು ಒಂದೆಡೆ ಇರಗೊಡಲಿಲ್ಲ. ಮನೆ ಮಾರು ಮರೆತು ಊರೂರು ಅಲೆಯ ಹತ್ತಿದರು. ಇದ್ದ ಒಬ್ಬ ಮಗ ಮುಪ್ಪಾವಸ್ಥೆಯಲ್ಲಿ ಆಸರೆಯಾಗುತ್ತಾನೆ ಎಂದು ಅಂದುಕೊಂಡಿದ್ದ ಚಾಂದಬಿಗೆ ಆ ವಿಶ್ವಾಸ ಇಲ್ಲವಾದಾಗ ಇದ್ದ ಮನೆಯನ್ನು ಮಾರಿ ತನ್ನ ಮಗಳ ಮನೆಗೆ ಹೋಗಿ ಕೊನೆಯುಸಿರೆಳೆದಳು”.[11] ಎಂಬುದು ಡಾ. ಬಿ. ಸಿ. ಹದ್ಲಿಯವರ ಹೇಳಿಕೆ.
ವಿವಿಧ ನಾಟಕ ಕಂಪನಿಗಳಿಗೆ ಅದ್ಭುತ ಸೇವೆ
ವಿವಿಧ ಕಲಾವಿದರು ತಾವೇ ಸ್ವತಃ ನಾಟಕ ಕಂಪನಿಗಳನ್ನು ಕಟ್ಟಿ ಕೈ ಸುಟ್ಟುಕೊಂಡಂತೆ ಬೇವೂರ ಬಾದಶಹರು ಕೂಡಾ ಇದಕ್ಕೆ ಹೊರತಾಗಿರಲಿಲ್ಲ. ಹಲವು ನಾಟಕ ಕಂಪನಿಗಳಲ್ಲಿ ಸೇವೆ ಸಲ್ಲಿಸಿದ ಅನುಭವ ಇದ್ದರೂ ಕಂಪನಿಯ ಮಾಲೀಕರಾಗಿ ಮೆರೆಯುವ ಯೋಗ ಫಲಿಸಲೇ ಇಲ್ಲ. ಇವರನ್ನು ಅದ್ಭುತ ಕಲಾವಿದರೆಂದು ಜನ ಗುರ್ತಿಸಿದರು. ವಿಶ್ವಗುಣಾರ್ಹ, ವಾಣಿ – ವಿಲಾಸ, ಶ್ರೀರಂಜನೆ ಜಮಖಂಡಿ ಏಣಗಿ ಕಂಪನಿಗಳಲ್ಲಿ ಅದ್ಭುತ ರಂಗ ಸೇವೆಯನ್ನು ಸಲ್ಲಿಸಿದ ಕೀರ್ತಿ ಇದೆ.
ಸಂಗೀತ ದೀಕ್ಷೆ
[bookmark: _ftnref12]ಖ್ಯಾತ ಕಲಾವಿದೆಯರಾದ ಅಮೀತ್‌ಬಾಯಿ ಮತ್ತು ಗೋಹರ್ ಜಾನ್ ಕರ್ನಾಟಕಿಯವರಿಗೆ ಬೇವೂರ ಬಾದಶಹ ಸಂಗೀತ ದೀಕ್ಷೆ ನೀಡಿದ್ದು ಸ್ಪಷ್ಟವಾಗಿದೆ. “ಅವರ ಸೋದರ ಮಾವ ಅಂದಿನ ಹಿಂದುಸ್ತಾನಿ ಸಂಗೀತಗಾರ ಬೇವೂರ ಬಾದಶಹ ಆಕೆಯಲ್ಲಿನ ಗಾಯನ ಪ್ರತಿಭೆಗೆ ಶಾಸ್ತ್ರೀಯ ಸ್ಪರ್ಶವನ್ನು ನೀಡಿದರು. ರಂಗಭೂಮಿಯಲ್ಲಿ ಅವರೀರ್ವರಿಗೂ ಸಿಕ್ಕ ಉತ್ತೇಜನದಿಂದ ಗವಾಯಿ ಬೇವೂರ ಬಾದಶಹರ ಪ್ರೋತ್ಸಾಹದ ಪರಿಣಾಮ ನಾಟಕದ ಕಂಪನಿಯೊಂದನ್ನು ಆರಂಭಿಸಿದರು. ಅವರ ಕಂಪನಿಗಳಿಗೆ ಸಂಗೀತ ನಾಟಕಗಳದ್ದೇ ಪ್ರಧಾನ ಆಕರ್ಷಣೆ. ಬೇವೂರ ಬಾದಶಹರಂಥ ಶ್ರೇಷ್ಠ ಗವಾಯಿಗಳು ನಟರಾಗಿ ಹಾಗೂ ಗಾಯಕರಾಗಿ ಈ ಕಂಪನಿಗೆ ಬೆನ್ನೆಲುಬಾಗಿ ನಿಂತರು”.[12] ಎಂಬುದು ದ. ರಾ. ಪುರೋಹಿತರ ಅಭಿಪ್ರಾಯವಾಗಿದೆ.
“ಗುರು ಸೇವಾ ಸಂಗೀತ ನಾಟಕ ಮಂಡಳಿ ಸಂಸ್ಥಾನ ಕಿತ್ತೂರು” ಪ್ರಾರಂಭಿಸಿದೆವು ಮೊದಲ ನಾಟಕವಾಗಿ “ಬಿ. ಎ” ಆಡಿದೆವು. ಅನಂತರ “ಕಿತ್ತೂರು ರುದ್ರಮ್ಮ”, “ಅಸ್ಪ್ರಶ್ಯತಾ ನಿವಾರಣೆ” ಪ್ರದರ್ಶನಗೊಂಡವು. ಬೇವೂರು ಬಾದಶಹಾ ಗವಾಯಿಗಳು “ಅಸ್ಪ್ರಶ್ಯತಾ ನಿವಾರಣೆ”ಯಲ್ಲಿ ಬಸವೇಶ್ವರನ ಪಾತ್ರ ಮಾಡುತ್ತಿದ್ದರು. ನನ್ನದು ಹರಿಜನ ಕನ್ಯೆಯ ಪಾತ್ರ.
[bookmark: _ftnref13]ಗುರುಸೇವಾ ಸಂಗೀತದ ಕಂಪನಿಯಲ್ಲಿರುವಾಗಲೇ ಸಂಗೀತದ ಶಾಸ್ತ್ರೀಯ ಜ್ಞಾನ ಹೇಳಿಕೊಡುವ ಗುರುವನ್ನು ಪಡೆದ ನನಗೆ ದೇಹಸಿರಿಯ ಜೊತೆಗೆ ಕಂಠಸಿರಿಯು ದೈವದತ್ತವಾಗಿ ಬಂದಿತ್ತು. ಅದುವರೆಗೆ ಅನುಕರಣೆಯಿಂದಲೇ ರಂಗಗೀತೆಗಳನ್ನು ಹಾಡುತ್ತಿದ್ದೆ. ಬೆಳಗಾವಿ ಸಮೀಪದ ಕುಡಚಿಯಲ್ಲಿ ಕ್ಯಾಂಪ್ ಮಾಡಿದಾಗ ಒಬ್ಬ ಗವಾಯಿಗಳು ನಾಟಕಕ್ಕೆ ಬಂದಿದ್ದರು. ನನ್ನದು ಹೇಮರೆಡ್ಡಿ ಮಲ್ಲಮ್ಮನ ಪಾತ್ರ. ಗವಾಯಿಗಳು ಮೆಚ್ಚುಗೆ ಸೂಚಿಸಬಹುದೆಂದು ಹಾಡುವಾಗಲೆಲ್ಲ ಅವರ ಕಡೆಗೆ ನೋಡುತ್ತಿದ್ದೆ. ಯಾವ ಪ್ರತಿಕ್ರಿಯೆ ಇರಲಿಲ್ಲ. ಆದರೆ ಮಲ್ಲಿಕಾರ್ಜುನ ಪಾತ್ರದಲ್ಲಿದ್ದ ಭಾಷಾ ಸಾಹೇಬರು ಹಾಡಿದಾಗ ತಲೆದೂಗುತ್ತ ಮೆಚ್ಚುಗೆ ಸೂಚಿಸಿದರು. ಗವಾಯಿಗಳ ಈ ಪ್ರತಿಕ್ರಿಯೆ ನನಗೆ ಒಗಟಾಯಿತು. ಮರುದಿನ ಭಾಷಾ ಸಾಹೇಬರನ್ನು ಹೀಗೇಕೆಂದು ಕೇಳಿದೆ. ಅವರು “ನೀನು ಚೆನ್ನಾಗಿ ಹಾಡುವಿ ಆದರೆ ರಾಗ – ತಾಳದಲ್ಲಿ ಶಾಸ್ತ್ರೀಯ ಜ್ಞಾನದ ಕೊರತೆ ಇರುತ್ತದೆ. ಆದ್ದರಿಂದ ಅವರು “ಯಾರು ನಿನ್ನ ಹಾಡಿಗೆ ಮೆಚ್ಚುಗೆ ತೋರಿಸಲಿಲ್ಲವೋ ಅವರಿಂದಲೇ ಮೆಚ್ಚುಗೆ ಬರುವಂತೆ ಸಾಧನೆ ಮಾಡು ಎಂದರು. ಇಬ್ಬರೂ ಮಿರಜಕ್ಕೆ ಹೋಗಿ ಎರಡು ತಂಬೂರಿಗಳನ್ನು ತಂದೆ. ಬಾದಶಹಾ ಗುರುಗಳಿಂದಲೇ ಸಂಗೀತದ ಪ್ರಾಥಮಿಕ ಪಾಠ ಆರಂಭವಾಯಿತು. ರಂಗಕ್ಕೆ ತಕ್ಕಷ್ಟು ಶಾಸ್ತ್ರೀಯ ಜ್ಞಾನ ಸಂಪಾದಿಸಿದೆ. ಮುಂದೊಮ್ಮೆ ಅಲಕ್ಷ್ಯ ಮಾಡಿದ್ದ ಗವಾಯಿಗಳಿಂದಲೇ ಮೆಚ್ಚುಗೆ ಪಡೆದೆ. ಹಿಂದೊಮ್ಮೆ ಕೇಳಿದಾಗ ಹಾಡುವವನಲ್ಲ ಎಂದು ತಿಳಿದಿದ್ದೆ. ಈಗ ಕೇಳಿದರೆ “ನೀನು ಹಾಡುವವನೆ, ಚೆನ್ನಾಗಿ ಹಾಕಿದೆ” ಎಂದು ಗವಾಯಿಗಳು ಬೆನ್ನುತಟ್ಟಿ ಹಾರೈಸಿದರು. ಅಂದು ರಂಗಭೂಮಿಯ ಮತ್ತೊಂದು ಪದವಿ ಪಡೆದುಕೊಂಡಂಥ ಧನ್ಯತೆ ನನ್ನದಾಗಿತ್ತು.”[13] ಎಂದು ನಾಟ್ಯಭೂಷಣ ಏಣಗಿ ಬಾಳಪ್ಪನವರು ಬಾದಶಹರನ್ನು ಸ್ಮರಿಸುತ್ತಾರೆ.
ಬೇವೂರ ಬಾದಶಹರು ರಂಗಭೂಮಿಯ ಸಂಗೀತದಲ್ಲಿ ಅಮೀರ್‌ಬಾಯಿ, ಹಾಗೂ ಗೋಹರ್‌ ಜಾನ್ ಕರ್ನಾಟಕಿ ಮತ್ತು ಏಣಗಿ ಬಾಳಪ್ಪರಂಥ ಮೇರು ಪ್ರತಿಭೆಗಳನ್ನು ಸೃಷ್ಟಿಸಿ ರಂಗಭೂಮಿಗೆ ಕಾಣಿಕೆಯಾಗಿ ಕೊಟ್ಟಿರುವುದು ಹಲವು ಉಲ್ಲೇಖದಿಂದ ಸ್ಪಷ್ಟವಾಗುತ್ತದೆ. ಬೇವೂರ ಬಾದಶಹರಿಂದ ಸಂಗೀತದೀಕ್ಷೆ ಪಡೆದ ಈ ಮಹಾನ್ ಕಲಾವಿದರಲ್ಲಿ ಈಗ ನಮ್ಮ ಕಣ್ಮುಂದೆ ಇರುವವರು ಏಣಗಿ ಬಾಳಪ್ಪನವರು ಮಾತ್ರ.
ಶಿಷ್ಯರ ಬಳಗ
ಬಾದಶಹರ ಶಿಷ್ಯ ವರ್ಗ ಅಪಾರವಾಗಿತ್ತು ಎಂಬುದು ತಿಳಿದುಬರುತ್ತದೆ. ಶ್ರೇಷ್ಠ ನಟರನ್ನು ಗವಾಯಿಗಳನ್ನು ನೀಡಿದ ಕೀರ್ತಿ ಬಾದಶಹರಿಗೆ ಸಲ್ಲುತ್ತದೆ. ನಾಡೋಜ ಏಣಗಿ ಬಾಳಪ್ಪ, ನೃತ್ಯ ಕಲಾವಿದೆಯರಾದ ಅಮೀರ್‌ಬಾಯಿ ಮತ್ತು ಗೋಹರ್‌ ಜಾನ್ ಕರ್ನಾಟಕಿ ಸಹೋದರಿಯರು ಹಾರ‍್ಮೋನಿಯಂ ಪಟು ಕಮತಗಿ ಹನುಮಂತಪ್ಪ ಮಾಸ್ತರು, ಬಿಜಾಪುರದ ಹೆರಕಲ್ಲು ಬಸಪ್ಪ ವೀರಭದ್ರಪ್ಪ ಪಟ್ಟಣಶೆಟ್ಟಿ, ಬಾದಾಮಿಯ ಸಾಖರೆ ಅದೃಶ್ಯಪ್ಪ ಖಟವಟೆ, ಲಾಠಿಗುಂಡಪ್ಪ, ಚಂದಪ್ಪ, ಧೋತರೆ, ಹೂವಿನ ಹಡಗಲಿ ವೀರಭದ್ರಪ್ಪ, ಡಿ. ದುರ್ಗಾದಾಸ್, ಸೂಳಿಬಾವಿಯ ಗೈಡರ ಬಸಪ್ಪ, ಯಮನಪ್ಪ ಪೂಜಾರಿ, ಆರ್. ಎಚ್. ಮೋರೆ ಹಾಗೂ ಬೇವೂರಿನ ಕಲಾವಿದರಾದ ಹನುಮಪ್ಪ ಮಾಗನೂರ, ಹುಗಾರ ಸಹೋದರರು, ಅಯ್ಯಪ್ಪ ಮಠಪತಿ, ಪಡದಯ್ಯ ಹಿರೇಮಠ, ಹುಚ್ಚಯ್ಯ ಮಳೀಮಠ, ಇನ್ನು ಅಸಂಖ್ಯಾತ ಕಲಾವಿದರ ಹೆಸರು ಕಣ್ಮರೆಯಾಗಿರಬಹುದು. ಏಣಗಿ ಬಾಳಪ್ಪ ಹಾಗೂ ಮಲ್ಲಿಕಾರ್ಜುನ ಮನ್ಸೂರ ಅವರಿಗೆ “ಮಲ್ಲು – ಬಾಳು” ಎಂದೇ ಪ್ರೀತಿಯಿಂದ ಬಾದಶಹರು ಕರೆಯುತ್ತಿದ್ದರು, ಹೈದ್ರಾಬಾದ್‌ದಲ್ಲಿಯೂ ಕೂಡಾ ಇವರ ಶಿಷ್ಯ ಪರಂಪರೆ ಅಗಣಿತ.
[1] ಗಣೇಶ ಅಮೀನಗಡ, ಬಣ್ಣದ ಬದುಕಿನ ಚಿನ್ನದ ದಿನಗಳು, ಪುಟ.೭೨
[2] ಗಣೇಶ ಅಮೀನಗಡ, ಬಣ್ಣದ ಬದುಕಿನ ಚಿನ್ನದ ದಿನಗಳು, ಪುಟ.೭೩ – ೭೪
[3] ಗಣೇಶ ಅಮೀನಗಡ, ಬಣ್ಣದ ಬದುಕಿನ ಚಿನ್ನದ ದಿನಗಳು, ಪುಟ.೭೬
[4] ಗಣೇಶ ಅಮೀನಗಡ, ಬಣ್ಣದ ಬದುಕಿನ ಚಿನ್ನದ ದಿನಗಳು, ಪುಟ.೭೭
[5] ಗಣೇಶ ಅಮೀನಗಡ, ಬಣ್ಣದ ಬದುಕಿನ ಚಿನ್ನದ ದಿನಗಳು, ಪುಟ.೮೬
[6] ಗಣೇಶ ಅಮೀನಗಡ, ಬಣ್ಣದ ಬದುಕಿನ ಚಿನ್ನದ ದಿನಗಳು, ಪುಟ.೮೯
[7] ಗಣೇಶ ಅಮೀನಗಡ, ಬಣ್ಣದ ಬದುಕಿನ ಚಿನ್ನದ ದಿನಗಳು, ಪುಟ.೧೨೧
[8] ಡಾ.ಎಚ್.ಕೆ. ರಂಗನಾಥ, ಕರ್ನಾಟಕ ರಂಗಭೂಮಿ, ಪುಟ. ೨೮೨
[9] ಗುಬ್ಬಿ ವೀರಣ್ಣ, ಕಲೆಯೇ ಕಾಯಕ, ಪುಟ. ೧೫ – ೧೬
[10] ಡಾ. ಬಸವರಾಜ ಜಗಜಂಪಿ, ಗರೂಡ ಸದಾಶಿವರಾಯರು, ನಾಟಕ ಸಾಹಿತ್ಯ ಹಾಗೂ ವೃತ್ತಿ ರಂಗಭೂಮಿ ಅಧ್ಯಯನ, ಪುಟ.೧೮೫ – ೧೮೬
[11] ಡಾ. ಬಿ.ಸಿ. ಹದ್ಲಿ, ಬೇವೂರಿನ ಅಪರೂಪದವರು, ಪುಟ.೬೯ – ೭೦
[12] ದ.ರಾ.ಪುರೋಹಿತರ ಲೇಖನ ಪ್ರಜಾವಾಣಿ ಪತ್ರಿಕೆ – ಸುಶ್ರಾವ್ಯ ಕಂಠದ ಶೃಂಗಾರ ಪಾತ್ರ
[13] ಹುನ್ನಾರ ಹೊನ್ನು ಸ್ಮರಣ ಸಂಪುಟ, ನಾಟ್ಯಭೂಷಣ ಏಣಗಿ ಬಾಳಪ್ಪ
ಬೇವೂರು ಬಾದಶಹ (೩)
ಅಭಿನಯ
ಶೃಂಗಾರ ಹಾಸ್ಯ ಕರುಣಾ ರೌದ್ರ ವೀರ ಭಯಾನಕ /
ಬೀಭತ್ಸಾದ್ಭುತ ಸಂಜ್ಞಾ ಚೇತ್ಯಷ್ಟೌ ನಾಟ್ಯೇ ರಸಾಃ ಸ್ಮ್ರತಾಃ //
(ನಾಟ್ಯ ಶಾಸ್ತ್ರ ೬ – ೧೫)
ಶೃಂಗಾರ, ಹಾಸ್ಯ, ಕರುಣಾ, ರೌದ್ರ, ವೀರ, ಭಯಾನಕ, ಬೀಭತ್ಸ, ಅದ್ಭುತ, ಶಾಂತರಸಗಳನ್ನು ಕಲಾವಿದರು ಕರಗತ ಮಾಡಿಕೊಂಡಿರಬೇಕು. ಈ ಎಲ್ಲ ರಸಗಳನ್ನು ಅಳವಡಿಸಿಕೊಂಡು ಅಭಿನಯಿಸುವವರು ಮಾತ್ರ ಅಭಿಜಾತ ಕಲಾವಿದರಾಗಲು ಸಾಧ್ಯ. ಕಂಪನಿ ನಾಟಕಗಳಲ್ಲಿ ಸೇರ್ಪಡೆಯಾಗಬೇಕಾದರೆ ಕಲಾವಿದರಿಗೆ ದೈಹಿಕ ಸಂಪತ್ತು, ಕಂಚಿನ ಕಂಠ, ಸಂಗೀತದ ಪ್ರಜ್ಞೆ ಅಭಿನಯದ ಆಳವಾದ ಅನುಭವವಿರಬೇಕಾಗುತ್ತಿತ್ತು. ಅದನ್ನೆಲ್ಲವನ್ನು ಸಂಪಾದಿಸಿಕೊಂಡಿರುವ ಬೇವೂರ ಬಾದಶಹರು ವೃತ್ತಿ ರಂಗಭೂಮಿಗೆ ದೊಡ್ಡನಿಧಿಯೇ ಸಿಕ್ಕಂತಾಯಿತು.
ಬೇವೂರ ಬಾದಶಹರು ಪೌರಾಣಿಕ ನಾಟಕಗಳಲ್ಲಿ ಪ್ರಮುಖ ಪಾತ್ರ ಆಬಿನಯಿಸುವದರೊಂದಿಗೆ ಜನಮಾನಸದ ಹೃದಯದಲ್ಲಿ ಅವರ ಅಭಿನಯ ಅಚ್ಚೋತ್ತಿದಂತಾಯಿತು. ಖ್ಯಾತ ಗಾಯಕ ಬಸವಪ್ಪ ಶಾಸ್ತ್ರೀಗಳ ಕಂಪನಿ ವಿಶ್ವಗುಣಾದರ್ಶ ಮಂಡಳಿಯಲ್ಲಿ ಅಂದು ಘಟನೆ ಜರುಗಿತು.
“ನಟನೆ – ಸಂಗೀತ ಎರಡರಲ್ಲೂ ಇವರಿಗೆ ಪ್ರತಿಸ್ಪರ್ಧಿಯಾಗಿ ನಿಂತವರು ಬಸವರಾಜ ಮನ್ಸೂತ ಇಬ್ಬರೂ ರಂಗಭೂಮಿಯ ಮ್ಯಾಲ ಧೀರೋದಾತ್ತ ನಾಯಕ ಪಾತ್ರಕ್ಕೆ ಹೇಳಿ ಮಾಡಿಸಿದ ಮೈಕಟ್ಟು, ಪ್ರತಿಭೆ, ಕಲೆ ಉಳ್ಳವರು, ಇಂಥಾ ನಟ ಪ್ರೇಕ್ಷಕರ ಮನಸ್ಸನ್ನು ಎಷ್ಟೊಂದು ಗೆದ್ದಿದ್ದರು ಅಂದ್ರ ಒಮ್ಮೆ ವಾಮನ್‌ರಾವ್ ಮಾಸ್ತರರ ಕಂಪನಿಯಲ್ಲಿದ್ದಾಗ ಅಭಿಮನ್ಯು ನಾಟಕ ಆಡ್ತಿದ್ರು. ಅರ್ಜುನ ಪಾತ್ರವನ್ನು ಬಾದಶಹ ಮಾಸ್ತರರು ಮಾಡ್ತಿದ್ರು. ಅವರನ್ನ ಬಿಡಿಸಿ ಬ್ಯಾರೆಯವರಿಂದ ಮಾಡಿಸಿದ್ರು. ಆಗ ಪ್ರೇಕ್ಷಕರು ಅರ್ಜುನನಾಗಿ ಬಾದಷಾ ಮಾಸ್ತರರೆ ಬೇಕೆಂದು ಗಲಾಟೆ ಮಾಡಿ ನಾಟಕ ನಿಲ್ಲಸಿದ್ರು. ಆಗ ಮಾಲೀಕರು ಅರ್ಧ ತಾಸು ನಾಟಕ ನಿಲ್ಲಿಸಿ ಬಾದಶಹ ಮಾಸ್ತರರಿಗೆ ಬಣ್ಣ ಹಚ್ಚಲಿಕ್ಕೆ ಹೇಳಿ ಅರ್ಜುನ ವೇಷದಲ್ಲಿ ರಂಗಭೂಮಿಗೆ ತಂದ್ರು. ನಾಟಕ ಸುಗಮವಾಗಿ ನಡೀತು”.
[1]
ವಿಶ್ವಗುಣಾದರ್ಶ ನಾಟಕ ಕಂಪನಿಗಳಲ್ಲಿ ಪ್ರಮುಖರಾಗಿ ಮಹಾನ್ ಕಲಾವಿದರ ಸಮೂಹವೇ ತುಂಬಿಕೊಂಡಿತ್ತು. ಅಂಥವರಲ್ಲಿ ಪ್ರಮುಖರಾಗಿ ಬಸವಪ್ಪಶಾಸ್ತ್ರೀಗಳನ್ನೊಳಗೊಂಡು ಬಸವರಾಜ ಮನ್ಸೂರ, ಗುರುರಾವ್, ದೇಶಪಾಂಡೆ, ಬೇವೂರ ಬಾದಶಹ, ಮಲ್ಲಿಕಾರ್ಜುನ ಮನ್ಸೂರ, ಗಾನರತ್ನ, ಗಂಗೂಬಾಯಿ, ಗುಳೇದಗುಡ್ಡ, ಎಲ್ಲೂಬಾಯಿ ಪ್ರಮುಖರು. ಈ ಕಂಪನಿಗಳಲ್ಲಿ ಒಂದೊಂದು ಪ್ರವೇಶಕ್ಕೆ ತಕ್ಕಂತೆ ಸಾಹಿತ್ಯ ಮತ್ತು ಸಂಗೀತಕ್ಕೆ ಹೆಚ್ಚಿನ ಆದ್ಯತೆ ನೀಡಿರುವುದು ಕಂಡುಬರುತ್ತದೆ. ಬೇವೂರ ಬಾದಶಹರಂಥವರು, ಗಾನರತ್ನ ಗಂಗೂಬಾಯಿ, ಬಸವರಾಜ ಮನ್ಸೂರರಂಥ ಕಲಾವಿದರು ರಂಗಭೂಮಿಯನ್ನು ಪ್ರವೇಶಿಸಿದ ತಕ್ಷಣ ಕೇ ಕೇ ಚಪ್ಪಾಳೆ ಕರತಲಾಮಲಕಗಳು ಪ್ರತಿ ಧ್ವನಿಸುವುದನ್ನು ರಂಗಭೂಮಿಯ ಇತಿಹಾಸ ಸಾಬೀತು ಪಡಿಸುತ್ತದೆ. ಈ ಹಿನ್ನೆಲೆಯಲ್ಲಿ ನಾಟಕದ ರಂಗ ಪ್ರಯೋಗವೋ ಅಥವಾ ಸಂಗೀತ ಕಛೇರಿಯೋ ಎನ್ನುವಷ್ಟರ ಮಟ್ಟಿಗೆ ಪ್ರೇಕ್ಷಕವರ್ಗ ತಲೆಕೆಡಿಸಿಕೊಳ್ಳದೇ ಮೈಮರೆತು ಮಗ್ನರಾಗಿಬಿಡುತ್ತಿದ್ದರು.
“ಒಮ್ಮೆ ಕಿತ್ತೂರ ಚೆನ್ನಮ್ಮ ನಾಟಕ ಆಡಲು ಸರ್ವ ತಯಾರಿ ನಡೆದಿತ್ತು. ರಾಜನ ಪಾತ್ರಕ್ಕೆ ಗರೂಡ ಸದಾಶಿವರಾಯರು ಎಲಿವಾಳ ಸಿದ್ದಯ್ಯ ಇತ್ಯಾದಿ ಹೆಸರುಗಳ ಜೊತೆಗೆ ಬೇವೂರ ಬಾದಶಹರ ಹೆಸರನ್ನು ಸೂಚಿಸಿದರು. ಅಲ್ಲೆಲ್ಲ ಬಾದಶಹನ ಹೆಸರು ಕೇಳಿ ಬಂದಿರುವುದರಿಂದ ಆತನನ್ನು ಕರೆ ಕಳಿಸಿದರು. ಶಿವಮೂರ್ತಿಸ್ವಾಮಿಗಳು ಕರೆಸಿದರೆ ಧನ್ಯನಾದೆನೆಂದು ಅದೆಷ್ಟೋ ಕಲಾವಿದರು ತುದಿಗಾಲಲ್ಲೆ ನಿಂತಿರುವ ಕಾಲವದಾಗಿತ್ತು. ಕರೆಗೆ ಓಡೋಡಿ ಬಂದ ಬಾದಶಹ ರಾಣಿ ಪಾತ್ರಕ್ಕೆ ಯಾರನ್ನು ನೇಮಿಸಿದ್ದಿರಿ ಅವರೊಟ್ಟಿಗೆ ರಂಗ ತಾಲೀಮನ್ನು ಮಾಡಬೇಕು ತೃಪ್ತಿಯಾದರೆ ರಂಗ ಸಜ್ಜಿಕೆಯನ್ನು ಏರುತ್ತೇನೆ. ಇಲ್ಲದಿದ್ದರೆ ಇಲ್ಲ ಎಂದು ಹೇಳಿದರಂತೆ, ರಾಣಿ ಪಾತ್ರಕ್ಕೆ ೨೧ ವರ್ಷದ ಏಣಗಿ ಬಾಳಪ್ಪ ನಿಯೋಜಿತಗೊಂಡಿದ್ದರು. ತಾಲೀಮು ಪ್ರಾರಂಭವಾಯಿತು. ಸ್ತ್ರೀ ವೇಷದ ಏಣಗಿ ಬಾಳಪ್ಪ ಆಗಿನ್ನೂ ಅನನುಭವಿ. ಅಂಜುತ್ತ ಅಳುಕುತ್ತ ಅಭಿನಯ ಮಾಡಿದರು. ಇರಲಿ ಸರಿ ಪಾತ್ರ ಹಾಕುತ್ತೇನೆ ಎಂದು ಒಪ್ಪಿ ರಾತ್ರಿ ೧೦ – ೧೨ಕ್ಕೆ ರಂಗ ಸಜ್ಜಿಕೆಯನ್ನು ಏರಿದರು. ಅಂದಿನಿಂದ ಪ್ರಾರಂಭವಾಗಿ ಏಣಗಿ ಬಾಳಪ್ಪನವರ ಒಡನಾಡವು ಕೊನೆಯವರೆಗೂ ಉಳಿಯಿತು. ರಾಜನ ಪಾತ್ರದಲ್ಲಿ ಬಾದಶಹ, ರಾಣಿ ಪಾತ್ರದಲ್ಲಿ ಏಣಗಿ, ಅರಮನೆ ಸೀನು. ಇನ್ನೇನು ರಾಜನ ಸಂತೋಷಕ್ಕಾಗಿ ಒಂದಿಷ್ಟು ಸಂಗೀತ ಆಲಾಪನೆ ನಡೆಯಿತು. ರಾಣಿ (ಏಣಗಿ) ಆಲಾಪನೆಯನ್ನು ಪ್ರಾರಂಭಿಸುತ್ತಾಳೆ. ತಕ್ಷಣ ಗಂಭೀರ ಭಂಗಿಯಲ್ಲಿದ್ದ ಮಹಾರಾಜರು (ಬಾದಶಹ) ಎದ್ದು ಒಳಗಡೆ ಹೋಗುತ್ತಾರೆ, ಕವಾಟಿನ ಪಕ್ಕದಲ್ಲಿ ನಿಂತು ತಾವೇ ಆಲಾಪನೆಯನ್ನು ಪ್ರಾರಂಭಿಸುತ್ತಾರೆ. ಎಂದೂ ಕೇಳದ ಕಂಡರಿಯದ ಪ್ರೇಕ್ಷಕರಲ್ಲಿ ಅವಿಸ್ಮರಣೀಯ ಆನಂದವನ್ನುಂಟು ಮಾಡಿತು. ಹಾಡು ಮುಗಿದ ತಕ್ಷಣ ಪ್ರೇಕ್ಷಕ ಮೂಲದಿಂದ ಒಬ್ಬರು ಎದ್ದು ಕವಾಟಿಗೆ ಬಂದರು. ಗೌರವಾದರಾಭಿಮಾನದಿಂದ ನಿಮ್ಮ ಹೆಸರೇನು ಯಾವ ಊರಿನವರು ಎಂದು ಕೇಳುತ್ತ ಸಂಗೀತದ ತಾದತ್ಮ್ಯದ ಬಗ್ಗೆ ಮೆಚ್ಚುಗೆ ಸೂಚಿಸಿದರು. ಹಾಗೆ ಬಂದವರು ಸಾಮಾನ್ಯ ವ್ಯಕ್ತಿಯಲ್ಲ, ಅವರು ಏಳೂರ ಗೌಡ. ಸಂಗೀತದ ಬಗ್ಗೆ ಸಾಕಷ್ಟು ಅರಿತುಕೊಂಡವರು, ಸಂಗೀತ ಆಸ್ವಾದನೆಗಾಗಿಯೇ ತಪ್ಪದೇ ಹೊಸ ನಾಟಕಗಳು ಬಂದಾಗೊಮ್ಮೆ ಹಾಜರಾಗುತ್ತಿದ್ದರು. ಶ್ರೀ/ರೂ ಬಹುಮಾನವಾಗಿ ಕೊಟ್ಟು ಒನ್ಸ್‌ಮೋರ್ ಹೇಳಿಸಿದರು. ಏಣಗಿಯವರ ಕಡೆಗೆ ದೃಷ್ಟಿ ಬೀರುತ್ತ ನೀನು ಇವರ ಶಿಷ್ಯತ್ವದಲ್ಲಿ ಸಂಗೀತ ಕಲಿತರೆ ನಿನಗೊಂದು ಭವಿಷ್ಯ ಇದೆ ಎಂದು ಹೇಳಿ ಹೋದರು. ಅಂದಿನಿಂದ ನಾನು ಬೇವೂರ ಬಾದಶಹ ಅವರನ್ನು ಗುರುಗಳೆಂದೇ ಭಾವಿಸಿದ್ದೇನೆ, ಸಂಘಟನೆ – ನಟನೆ, ಸಹನೆ, ಸಹಬಾಳ್ವೆ ಇತ್ಯಾದಿಗಳನ್ನು ಶಿವಮೂರ್ತಿ ಸ್ವಾಮಿಗಳಿಂದ ಕಲಿತಿದ್ದೇನೆ. ಸಂಗೀತ, ನಾಟಕ, ನಿರ್ದೇಶನಗಳನ್ನು ಬಾದಶಹರವರಿಂದ ಕಲಿತಿದ್ದೇನೆ ಎಂದು ಏಣಗಿ ಬಾಳಪ್ಪನವರೇ ಹೇಳುತ್ತಾರೆ. ಸಂಗೀತ, ನಿರ್ದೇಶನ, ನಟ, ನಿರ್ದೇಶಕರಾಗಿ ಆಗಲೇ ಸಾಕಷ್ಟು ಹೆಸರು ಮಾಡಿದ ಬಾದಶಹ ನನ್ನ ಗುರುವೆಂದು ಸ್ವೀಕರಿಸಿ ಅಭ್ಯಾಸ ಮುಂದುವರೆಸಿದರು ಮುಂದೆ ತಾವೇ ನಾಟಕ ಕಂಪನಿಯನ್ನು ಕಟ್ಟಿದಾಗ ಬಾದಶಹ ಅವರನ್ನು ಬರಮಾಡಿಕೊಂಡು ಅಪಾರ ಅನುಭವವನ್ನು ಹೊಂದಿದರು”.[2] ನಾಟ್ಯ ಸಂಘದಲ್ಲಿ ದೀರ್ಘವಾದ ಸೇವೆಯನ್ನು ಸಲ್ಲಿಸಿರುವುದು ಗಮನಾರ್ಹ ಸಂಗತಿ. ಈ ಕಂಪನಿಯಲ್ಲಿದ್ದಾಗ ಬೇವೂರ ಬಾದಶಹರು ಬಾಳಪ್ಪನವರನ್ನು ಪ್ರಬುದ್ಧ ಕಲಾವಿದರನ್ನಾಗಿ ನಿರ್ಮಾಣ ಮಾಡಿದ ಹೆಮ್ಮೆ ಕೀರ್ತಿ ಇದೆ.
ಬಾದಶಹರು ಪ್ರಸಿದ್ಧ ನಟರನ್ನೆಲ್ಲಾ ಬೇವೂರಿಗೆ ಕರೆಸಿ ನಾಟಕ ಏರ್ಪಡಿಸಿದರು. ಗರೂಢ ಸದಾಶಿವರಾಯರು ಏಣಗಿ ಬಾಳಪ್ಪ, ಪುತ್ತೂರಕರ ಹಂದಿಗನೂರ ಸಿದ್ರಾಮಪ್ಪ, ಹೂವಿನ ಹಡಗಲಿ ವೀರಭದ್ರಪ್ಪ, ಅದೃಶ್ಯಪ್ಪ, ಮಾನ್ವಿ ಲಾಟಿ ಗುಂಡಪ್ಪ, ತಾರಾಬಾಯಿ ಮೊದಲಾದ ಅತಿರಥ ಮಹಾನ್ ಕಲಾವಿದರು ಅಭಿನಯ ಸಂಗೀತದಿಂದ ಜನಮನಗಳಿಗೆ ನಾಟಕದ ಗುಂಗು ಹಿಡಿಸಿದರು.
ಬಾದಶಹರ ಮಗಳು ಅಭಿನಯದಲ್ಲೂ ಹಾಡಿನಲ್ಲೂ ಪ್ರಸಿದ್ಧಿ ಪೆಡೆದ ತಾರಾಬಾಯಿ ಸ್ವತಃ ಪಾತ್ರ ಮಾಡುವದರೊಂದಿಗೆ ಹಾಡಿ ರಂಜಿಸಿದಳು. ಅವಳ ಕಂಚಿನ ಕಂಠಶ್ರೀ ಪ್ರೇಕ್ಷಕರನ್ನು ನಾದಲೋಕದಲ್ಲಿ ತನ್ಮಯ ಮಾಡಿತು. ನಟಿ ತಾರಾಬಾಯಿ ನಾಟಕದ ಪ್ರಾರಂಭದಲ್ಲಿ “ಉದಯ ರವಿ ಪಸರಿದ…” ಅಂತ ಸುಶ್ರಾವ್ಯ ಗೀತೆಯನ್ನು ಹಾಡುತ್ತಿದ್ದಳು. ಆ ಮಧುರವಾದ ಹಾಡಿನ ಗುಂಗು ಇನ್ನೂ ನನ್ನ ಕಿವಿಯಲ್ಲಿ ಕೇಳಿಸುತ್ತಿದೆ ಎಂದು ಸಿ. ಎಂ. ಚನಗೊಂಡಿಯವರು ಅಭಿಪ್ರಾಯ ಪಡುತ್ತಾರೆ.
ಪಠಾಣಾ, ಪಾಶಾ, ಜಗಜ್ಯೋತಿ, ಬಸವೇಶ್ವರ, ಕಡ್ಲಿಮಟ್ಟಿ ಸ್ಟೇಷನ್ ಮಾಸ್ತರ, ಹೇಮರೆಡ್ಡಿ ಮಲ್ಲಮ್ಮ, ಕಿತ್ತೂರ ಚೆನ್ನಮ್ಮ, ಅಕ್ಷಯಾಂಬರ ಹೀಗೆ ಪ್ರಸಿದ್ಧ ಕಲಾವಿದರಿಂದ ಬೇವೂರಿನಲ್ಲಿ ಆಡಿಸಿದ ನಾಟಕಗಳಾಗಿವೆ. ಭಕ್ತಿ ಪ್ರಧಾನ, ಐತಿಹಾಸಿಕ ಹಾಗೂ ಪೌರಾಣಿಕ ನಾಟಕಗಳು ಪ್ರದರ್ಶನಗೊಂಡವು. ಆಗಿನ ಕಾಲದಲ್ಲಿ ಟಿಕೇಟು ಹಚ್ಚಿ ನಾಟಕ ಪ್ರಯೋಗಿಸಿದ್ದು ಸಾಹಸದ ಮಾತು. ಇದು ೫೦ – ೬೦ ವರ್ಷದ ಹಿಂದಿನ ಮಾತಾಗಿದೆ. ಅಂದು ಬಯಲು ಜಾಗೆ ಇಂದು ಆಸ್ಪತ್ರೆ ಮೈದಾಳಿದ ಆವರಣದಲ್ಲಿ ನಾಟಕ ನಡೆದವು. ಬಾದಶಹರು ಕೆಲವೊಮ್ಮೆ ನನ್ನ ಕಲೆಯ ಬೆಲೆ ತಮಗೆ ಗೊತ್ತಾಗದು ಎಂದು ನೊಂದುಕೊಂಡವರು.
ಸ್ವಾತಂತ್ರಯೋಧ ಪರಪ್ಪನವರು ಸಜ್ಜನ ಹಾಗೂ ಗ್ರಾಮದ ಹಿರಿಯರು ಕೂಡಿ ಬೇವೂರ ಬಾದಶಹರಿಗೆ ಸಂಗೀತ ಕಛೇರಿ ಮಾಡಲು ಕೇಳಿಕೊಂಡರು. ಬಲ್ಲವರ ಮುಂದೆ ಬೈಠಕ್ ಮಾಡಿದರ ಅದರ ಬೆಲೆಗೊತ್ತಾಗತದ ಆದರೆ ಸಂಗೀತದ ಗಂಧವೇ ಗೊತ್ತಿಲ್ಲದವರ ಮುಂದೆ ಹಾಡಿದರೆ ವ್ಯರ್ಥ ಎಂದರು. ಅಭಿಮಾನಿಗಳಿಗೆ ನಿರಾಶೆ ಮಾಡದೇ ಹನುಮಂತ ದೇವರ ಗುಡಿಯಲ್ಲಿ ಬಾದಶಹರು ಬೈಠಕ್ ನಡೆಸಿಕೊಟ್ಟರು ಎಂಬುದು ಜನಮನದ ನೆನಪಿನಲ್ಲಿ ಇನ್ನೂ ಉಳಿದಿದೆ.
ಬೇವೂರ ಬಾದಶಹರು ವೃತ್ತಿ ರಂಗಭೂಮಿಯಲ್ಲಿ ಎಲ್ಲಾ ನಾಟಕ ಕಂಪನಿಯ ಕಲಾವಿದರಿಗೆ ಗುರು ಸ್ಥಾನದಲ್ಲಿದ್ದರು. ಸುಮಾರು ೧೯೫೬ – ೫೮ರಲ್ಲಿ ನಾಟಕಗಳು ಪ್ರಯೋಗಗೊಂಡವು. ಈ ನಾಟಕಗಳಿಗೆಲ್ಲ ಸಂಗೀತ ಸೇವೆ ಮಾಡಿದ ಪ್ರಸಿದ್ಧ ಹಾರ್ಮೋನಿಯಂ ಪಟು ಪಟ್ಟಣ ಶೆಟ್ಟಿಯವರು ನಡೆಸುತ್ತಿದ್ದರು. ಅವರೊಬ್ಬ ಮಹಾನ್ ಕಲಾವಿದರಾಗಿದ್ದರು. ಹಾರ್ಮೋನಿಯಂ ಮೇಲೆ ಪೂರ್ತಿಯಾಗಿ ಬಟ್ಟೆ ಹೊಂದಿಸಿ ನುಡಿಸುವ ಕೌಶಲ್ಯ ಕಲೆಯಿತ್ತು. ಅಂಥ ಶ್ರೇಷ್ಠ ಸಂಗೀತಗಾರರಾಗಿದ್ದರು. ಹೀಗಾಗಿ ಪ್ರೇಕ್ಷಕರ ಆಸಕ್ತಿ – ನಾಟಕದ ಕಡೆಗೆ ವಾಲುತ್ತಿತ್ತು ಎಂಬುದು ಸ್ಪಷ್ಟವಾಗಿ ತಿಳಿದುಬರುತ್ತದೆ.
ಬೇವೂರ ಗ್ರಾಮದ ಕಲಾಭಿಮಾನಿ ಕನ್ನಡ ಶಾಲೆಯ ಶಿಕ್ಷಕರು ಕೂಡಿ ಪ್ರತಿವರ್ಷ ನಾಟಕವಾಡುವ ಹವ್ಯಾಸ ಬೆಳೆಸಿಕೊಂಡಿದ್ದರು. ನಾಟಕದ ಪ್ರೇರಣ ಬೇವೂರ ಬಾದಶಹ ಮಾಸ್ತರರಾಗಿದ್ದರು. ಕಲಾವಿದರಿಗೆ ಅಭಿನಯ, ಸಂಗೀತ, ರಂಗಭೂಮಿ ಬಗ್ಗೆ ವಿಶೇಷವಾದ ಒಲವು ಮೂಡಿಸಿದರು. ಬಾದಶಹರ ನಟನೆ, ಸಂಗೀತದ ಬಗ್ಗೆ ನಟರಲ್ಲಿ ಪ್ರೇಕ್ಷಕರಲ್ಲಿ ಎರಡು ಮಾತಿಲ್ಲ. ನಾಟಕದ ತಾಲೀಮು ನಡೆದಾಗ ಗುಳೇದಗುಡ್ಡದ ಕ್ರಾಂತಕವಿ – ನಾಟಕಕಾರ – ಎಚ್. ಆರ್. ಭಸ್ಮೆ ಸಹ ಆಗಾಗ ಬೇವೂರಿಗೆ ಬರುತ್ತಿದ್ದರು. ಶ್ರೀ ಹುಚ್ಚೇಶ್ವರ ಮಠದ ಮುಂಭಾಗದ ಬಯಲು ಜಾಗೆಯಲ್ಲಿ ನಾಟಕವಾಡುತ್ತಿದ್ದರು. ಕಮತಗಿ ಹನುಮಂತಪ್ಪ ಮಾಸ್ತರ ಪತ್ತಾರ ಬಾದಶಹರ ಶಿಷ್ಯರು. ನಾಟಕ ಹಾರ್ಮೋನಿಯಂ ಮಾಸ್ತರರಾಗಿ ಸಂಗೀತ ಸೇವೆ ಮಾಡಿದವರು.
ಬೇವೂರ ಬಾದಶಹರು ನಿರ್ದೀಷ್ಟವಾದ ಕಂಪನಿಯಲ್ಲಿ ನೆಲೆನಿಲ್ಲದೆ ಬೇರೆ ಬೇರೆ ಕಂಪನಿಗಳಿಗೆ ಸಂಗೀತ – ನಾಟಕಕಾರರಾಗಿ, ನಿರ್ದೇಶಕರಾಗಿ ತಮ್ಮನ್ನೇ ತಾವು ತೊಡಗಿಸಿಕೊಂಡರು, ಮೇಲಾಗಿ ತಮ್ಮದೇ ಆದ ಸ್ಥಳೀಯ ಕಲಾವಿದರನ್ನು ಕಲೆ ಹಾಕಿಕೊಂಡು ಕಡ್ಲಿಮಟ್ಟಿ ಕಾಶೀಬಾಯಿ, ಪಠಾಣ, ಪಾಶಾ, ಜಗಜ್ಯೋತಿ ಬಸವೇಶ್ವರರಂಥ ಚಾರಿತ್ರಿಕ ಹಿನ್ನಲೆಯುಳ್ಳ ನಾಟಕಗಳನ್ನು ಪ್ರಯೋಗಿಸಿ ತಮ್ಮ ಜನಪ್ರಿಯತೆಯನ್ನು ಮತ್ತಷ್ಟು ಹೆಚ್ಚಿಸಿಕೊಂಡರು. ಬೇವೂರ ಬಾದಶಹರನ್ನು ಗ್ರಾಮೀಣ ಭಾಗದ ಜನತೆ ಮಾಸ್ತರ ಎಂತಲೇ ಕರೆಯುತ್ತಿದ್ದರು. ಹಾರ್ಮೋನಿಯಂ ವಾದಕರಿಗೆ ಮಾಸ್ತರ ಎಂತಲೂ ಕರೆಯುವ ವಾಡಿಕೆ. ಸ್ವತಃ ಗ್ರಾಮೀಣ ಕಲಾವಿದರಿಗೆ ನಾಟಕಗಳನ್ನು ನಿರ್ದೇಶಿಸಿ ಪ್ರಯೋಗಿಸುವ ಹವ್ಯಾಸವು ಇವರಲ್ಲಿ ಇತ್ತು. ಹೀಗೆ ಬಹುಮುಖ ಪ್ರತಿಭೆಯುಳ್ಳ ಬೇವೂರ ಬಾದಶಹ ವೃತ್ತಿ – ರಂಗಭೂಮಿಯಲ್ಲಿ ಒಂದು ಅನರ್ಘ್ಯ ರತ್ನವಾಗಿಯೇ ಮೆರೆದದ್ದು ಒಂದು ಇತಿಹಾಸ.
ಪ್ರಶಸ್ತಿ – ಪುರಸ್ಕಾರಗಳು
ಬೇವೂರ ಬಾದಶಹರು ಎಂದೂ ಪ್ರಶಸ್ತಿ ಪುರಸ್ಕಾರಗಳಿಗೆ ಬೆನ್ನು ಬಿದ್ದವರಲ್ಲ. ಅದರಂತೆ ಪ್ರಚಾರ ಪ್ರಿಯರು ಅಲ್ಲ. ಬಾದಶಹರ ಕಂಠ ಸಿರಿಯನ್ನು ಕೇಳಿದ – ಆಲಿಸಿದ ಕಿವಿಗಳು ಅಭಿನಯವನ್ನು ಕಂಡಿರುವ ಕಣ್ಣುಗಳು ಕೇಕೇ ಹಾಕಿ ಚಪ್ಪಾಳೆ ತಟ್ಟಿದ ಕೈಗಳು ಅವರನ್ನು ಹೃದಯ ತುಂಬಿ ಹಾರೈಸಿವೆ. ಇವು ಜನಸಾಮಾನ್ಯರು ಕಲಾ ಪ್ರೇಕ್ಷಕರು ನೀಡಿದ ಬಿರುದು ಸನ್ಮಾನಗಳು.
ವಿವಿಧ ಕಂಪನಿಗಳಲ್ಲಿ ತಮ್ಮನ್ನೇ ತಾವು ಗುರ್ತಿಸಿಕೊಂಡಿದ್ದ ಬೇವೂರ ಬಾದಶಹರ ಸಮಗ್ರ ಸಾಧನೆಗಳನ್ನು ಗಮನಿಸಿ ಕರ್ನಾಟಕ ನಾಟಕ ಅಕಾಡೆಮಿಯವರು ೧೯೬೭ – ೭೦ರಲ್ಲಿ ಬೇವೂರ ಬಾದಶಹ ಸಾಹೇಬ ಉರುಫ್ ಸರ‍್ವರ್ ಅಲಿಖಾನ್ ಅವರಿಗೆ ಪ್ರಶಸ್ತಿ ಪತ್ರ ಫಲಕವನ್ನು ನೀಡಿ ಗೌರವಿಸಿ ಸನ್ಮಾನಿಸಿದರು.
“ಬೇವೂರ ಬಾದಶಹರ ಸನ್ಮಾನದ ಪತ್ರ ಫಲಕಗಳು ಬಾಗಲಕೋಟೆಯ ನಟರಾಜ ಸಂಗೀತ ಪಾಠಶಾಲೆಯ ಮುಖ್ಯಸ್ಥ ಆರ್. ಎಚ್. ಮೋರೆ ಅವರ ಮನೆಯಲ್ಲಿಯೇ ಇದ್ದವು. ಮೋರೆಯವರು ಹಲವಾರು ಕಾರ್ಯಕ್ರಮಗಳಲ್ಲಿ ಬಾದಶಹರೊಂದಿಗೆ ಪಾಲ್ಗೊಳ್ಳುತ್ತಿದ್ದರು. ಹೀಗಾಗಿ ಅವರ ಪ್ರೀತಿಯ ಬಾಂಧವ್ಯ ಬೆಸೆದುಕೊಂಡಿತ್ತು. ಬಾದಶಹರು ಮೋರೆ ಅವರ ಮನೆಗೆ ಆಗಾಗ ಬಂದು ಹೋಗುತ್ತಿದ್ದರು. ಈ ಒಂದು ಸಂಬಂಧದಿಂದಾಗಿ ಪ್ರಶಸ್ತಿ ಪತ್ರ ಫಲಕಗಳು ಅವರ ಹತ್ತಿರ ಅನೇಕ ವರ್ಷಕಾಲ ಉಳಿದುಕೊಂಡಿದ್ದು, ನಂತರ ಮನೆಯನ್ನು ನವೀಕರಿಸುವ ಸಂದರ್ಭದಲ್ಲಿ ಅವು ಹಾಳಾಗಿ ಹೋದವು ಎಂದು ಮೋರೆಯವರು ಅಭಿಪ್ರಾಯಪಟ್ಟವು”.[3]
ಬಾದಶಹರು ಅನೇಕ ತಾಂತ್ರಿಕ ತೊಂದರೆಗಳ ನಡುವೆಯೂ ಎಂದೂ ರಂಗಭೂಮಿಯನ್ನು ಕೈ ಬಿಡಲಿಲ್ಲ. ಬಾದಶಹರ ಬದುಕೇ ರಂಗಭೂಮಿಯಾಯಿತು. ರಾಷ್ಟ್ರಕವಿ ಡಾ. ಜಿ. ಎಸ್. ಶಿವರುದ್ರಪ್ಪನವರ ಅಭಿಪ್ರಾಯದಂತೆ “ಹಾಡು ಹಕ್ಕಿಗೆ ಬೇಕೆ ಬಿರುದು ಸನ್ಮಾನ” ಈ ನುಡಿ ಅಕ್ಷರಶಃ ಬಾದಶಹರಿಗೆ ಅನ್ವಯಿಸುತ್ತದೆ.
ಸ್ವಾತಂತ್ರಯೋಧ ಪರಪ್ಪನವರು ಸಜ್ಜನ ಹಾಗೂ ಗ್ರಾಮದ ಹಿರಿಯರು ಕೂಡಿ ಬೇವೂರ ಬಾದಶಹರಿಗೆ ಸಂಗೀತ ಕಛೇರಿ ಮಾಡಲು ಕೇಳಿಕೊಂಡರು. ಬಲ್ಲವರ ಮುಂದೆ ಬೈಠಕ್ ಮಾಡಿದರ ಅದರ ಬೆಲೆ ಗೊತ್ತಾಗುತ್ತದೆ, ಆದರೆ ಸಂಗೀತದ ಗಂಧವೇ ಗೊತ್ತಿಲ್ಲದವರ ಮುಂದೆ ಹಾಡದರ ವ್ಯರ್ಥ ಎಂದರು. ಅಭಿಮಾನಿಗಳಿಗೆ ನಿರಾಶೆ ಮಾಡದೇ ಹನುಮಂತ ದೇವರ ಗುಡಿಯಲ್ಲಿ ಬಾದಶಹರು ಬೈಠಕ್ ನಡೆಸಿಕೊಟ್ಟರು ಎಂದು ಜನಮನದ ನೆನಪಿನಲ್ಲಿ ಇನ್ನೂ ಉಳಿದಿದೆ.
ಬೇವೂರ ಬಾದಶಹರು ವೃತ್ತಿ ರಂಗಭೂಮಿಯಲ್ಲಿ ಎಲ್ಲಾ ನಾಟಕ ಕಂಪನಿಯ ಕಲಾವಿದರಿಗೆ ಗುರು ಸ್ಥಾನದಲ್ಲದ್ದರು. ಸುಮಾರು ೧೯೫೬ – ೫೮ರಲ್ಲಿ ನಾಟಕಗಳು ಪ್ರಯೋಗ ಗೊಂಡವು. ಈ ನಾಟಕಗಳು ಪ್ರಯೋಗಗೊಂಡವು. ಈ ನಾಟಕಗಳಿಗೆಲ್ಲ ಸಂಗೀತ ಸೇವೆ ಮಾಡಿದ ಪ್ರಸಿದ್ಧ ಹಾರಮೋನಿಯಂ ಪಟು ಪಟ್ಟಣ ಶೆಟ್ಟಿಯವರು ನಡೆಸುತ್ತಿದ್ದರು. ಅವರೊಬ್ಬ ಮಹಾನ್ ಕಲಾವಿದರಾಗಿದ್ದರು. ಹಾರ್ಮೋನಿಯಂ ಮೇಲೆ ಪೂರ್ತಿಯಾಗಿ ಬಟ್ಟೆ ಹೊಂದಿಸಿ ನುಡಿಸುವ ಕೌಶಲ್ಯ ಕಲೆಯಿತ್ತು. ಅಂಥ ಶ್ರೇಷ್ಠ ಸಂಗೀತಗಾರರಾಗಿದ್ದರು. ಹೀಗಾಗಿ ಪ್ರೇಕ್ಷಕರ ಆಸಕ್ತಿ – ನಾಟಕದ ಕಡೆಗೆ ವಾಲುತ್ತಿತ್ತು ಎಂಬುದು ಸ್ಪಷ್ಟವಾಗಿ ತಿಳಿದುಬರುತ್ತದೆ.
ಬೇವೂರ ಗ್ರಾಮದ ಕಲಾಭಿಮಾನಿ ಕನ್ನಡ ಶಾಲೆಯ ಶಿಕ್ಷಕರು ಕೂಡಿ ಪ್ರತಿವರ್ಷ ನಾಟಕವಾಡುವ ಹವ್ಯಾಸ ಬೆಳೆಸಿಕೊಂಡಿದ್ದರು. ನಾಟಕದ ಪ್ರೇರಣ ಬೇವೂರ ಬಾದಶಹ ಮಾಸ್ತರರಾಗಿದ್ದರು. ಕಲಾವಿದರಿಗೆ ಅಭಿನಯ, ಸಂಗೀತ, ರಂಗಭೂಮಿ ಬಗ್ಗೆ ವಿಶೇಷವಾದ ಒಲವು ಮೂಡಿಸಿದರು. ಬಾದಶಹರ ನಟನೆ, ಸಂಗೀತದ ಬಗ್ಗೆ ನಡರಲ್ಲಿ ಪ್ರೇಕ್ಷಕರಲ್ಲಿ ಎರಡು ಮಾತಿಲ್ಲ. ನಾಟಕದ ತಾಲೀಮು ನಡೆದಾಗ ಗುಳೇದಗುಡ್ಡದ ಕ್ರಾಂತಕವಿ – ನಾಟಕಕಾರ – ಎಚ್. ಆರ್. ಭಸ್ಮೆ ಸಹ ಆಗಾಗ ಬೇವೂರಿಗೆ ಬರುತ್ತಿದ್ದರು. ಶ್ರೀ ಹುಚ್ಚೇಶ್ವರ ಮಠದ ಮುಂಭಾಗದ ಬಯಲು ಜಾಗೆಯಲ್ಲಿ ನಾಟಕವಾಡುತ್ತಿದ್ದರು. ಕಮತಗಿ ಹನುಮಂತಪ್ಪ ಮಾಸ್ತರ ಪತ್ತಾರ ಬಾದಶಹರ ಶಿಷ್ಯರು. ನಾಟಕ ಹಾರ್ಮೋನಿಯಂ ಮಾಸ್ತರರಾಗಿ ಸಂಗೀತ ಸೇವೆ ಮಾಡಿದವರು.
ಬೇವೂರ ಬಾದಶಹರು ನಿರ್ದೀಷ್ಟವಾದ ಕಂಪನಿಯಲ್ಲಿ ನೆಲೆನಿಲ್ಲದಎ ಬೇರೆ ಬೇರೆ ಕಂಪನಿಗಳಿಗೆ ಸಂಗೀತ – ನಾಟಕಕಾರರಾಗಿ, ನಿರ್ದೇಶಕರಾಗಿ ತಮ್ಮನ್ನೇ ತಾವು ತೊಡಗಿಸಿಕೊಂಡರು, ಮೇಲಾಗಿ ತಮ್ಮದೇ ಆದ ಸ್ಥಳೀಯ ಕಲಾವಿದರನ್ನುಕಲೆ ಹಾಕಿಕೊಂಡು ಕಡ್ಲಿಮಟ್ಟಿ ಕಾಶೀಬಾಯಿ, ಪಠಾಣ ಪಾಶಾ ಜಗಜ್ಯೋತಿ ಬಸವೇಶ್ವರರಂಥ ಚಾರಿತ್ರಿಕ ಹಿನ್ನಲೆಯುಳ್ಳ ನಾಟಕಗಳನ್ನು ಪ್ರಯೋಗಿಸಿ ತಮ್ಮ ಜನಪ್ರಿಯತೆಯನ್ನು ಮತ್ತಷ್ಟು ಹೆಚ್ಚಿಸಿಕೊಂಡರು. ಬೇವೂರ ಬಾದಶಹರನ್ನು ಗ್ರಾಮೀಣ ಭಾಗದ ಜನತೆ ಮಾಸ್ತರ ಎಂತಲೇ ಕರೆಯುತ್ತಿದ್ದರು. ಹಾರ್ಮೋನಿಯಂ ವಾದಕರಿಗೆ ಮಾಸ್ತರ ಎಂತಲೂ ಕರೆಯುವ ವಾಡಿಕೆ ಸ್ವತಃ ಗ್ರಾಮೀಣ ಕಲಾವಿದರಿಗೆ ನಾಕಗಳನ್ನು ನಿರ್ದೇಶಿಸಿ ಪ್ರಯೋಗಿಸುವ ಹವ್ಯಾಸವು ಇವರಲ್ಲಿ ಇತ್ತು. ಹೀಗೆ ಬಹುಮುಖ ಪ್ರತಿಭೆಯುಳ್ಳ ಬೇವೂರ ಬಾದಶಹ ವೃತ್ತಿ – ರಂಗಭೂಮಿಯಲ್ಲಿ ಒಂದು ಅನರ್ಘ್ಯ ರತ್ನವಾಗಿಯೇ ಮೆರೆದದ್ದು ಒಂದು ಇತಿಹಾಸ.
ಅನೇಕರು ಕಂಡಂತೆ ಬೇವೂರ ಬಾದಶಹರು ವೃತ್ತಿ ರಂಗಭೂಮಿಯಲ್ಲಿ ಎಲ್ಲಾ ನಾಟಕ ಕಂಪನಿಯ ಕಲಾವಿದರಿಗೆ ಗುರು ಸ್ಥಾನದಲ್ಲದ್ದರು. ಸುಮಾರು ೧೯೫೬ – ೫೮ರಲ್ಲಿ ನಾಟಕಗಳು ಪ್ರಯೋಗ ಗೊಂಡವು. ಈ ನಾಟಕಗಳು ಪ್ರಯೋಗಗೊಂಡವು. ಈ ನಾಟಕಗಳಿಗೆಲ್ಲ ಸಂಗೀತ ಸೇವೆ ಮಾಡಿದ ಪ್ರಸಿದ್ಧ ಹಾರಮೋನಿಯಂ ಪಟು ಪಟ್ಟಣ ಶೆಟ್ಟಿಯವರು ನಡೆಸುತ್ತಿದ್ದರು. ಅವರೊಬ್ಬ ಮಹಾನ್ ಕಲಾವಿದರಾಗಿದ್ದರು. ಹಾರ್ಮೋನಿಯಂ ಮೇಲೆ ಪೂರ್ತಿಯಾಗಿ ಬಟ್ಟೆ ಹೊಂದಿಸಿ ನುಡಿಸುವ ಕೌಶಲ್ಯ ಕಲೆಯಿತ್ತು. ಅಂಥ ಶ್ರೇಷ್ಠ ಸಂಗೀತಗಾರರಾಗಿದ್ದರು. ಹೀಗಾಗಿ ಪ್ರೇಕ್ಷಕರ ಆಸಕ್ತಿ – ನಾಟಕದ ಕಡೆಗೆ ವಾಲುತ್ತಿತ್ತು ಎಂಬುದು ಸ್ಪಷ್ಟವಾಗಿ ತಿಳಿದುಬರುತ್ತದೆ.
ಬೇವೂರ ಗ್ರಾಮದ ಕಲಾಭಿಮಾನಿ ಕನ್ನಡ ಶಾಲೆಯ ಶಿಕ್ಷಕರು ಕೂಡಿ ಪ್ರತಿವರ್ಷ ನಾಟಕವಾಡುವ ಹವ್ಯಾಸ ಬೆಳೆಸಿಕೊಂಡಿದ್ದರು. ನಾಟಕದ ಪ್ರೇರಣ ಬೇವೂರ ಬಾದಶಹ ಮಾಸ್ತರರಾಗಿದ್ದರು. ಕಲಾವಿದರಿಗೆ ಅಭಿನಯ, ಸಂಗೀತ, ರಂಗಭೂಮಿ ಬಗ್ಗೆ ವಿಶೇಷವಾದ ಒಲವು ಮೂಡಿಸಿದರು. ಬಾದಶಹರ ನಟನೆ, ಸಂಗೀತದ ಬಗ್ಗೆ ನಡರಲ್ಲಿ ಪ್ರೇಕ್ಷಕರಲ್ಲಿ ಎರಡು ಮಾತಿಲ್ಲ. ನಾಟಕದ ತಾಲೀಮು ನಡೆದಾಗ ಗುಳೇದಗುಡ್ಡದ ಕ್ರಾಂತಕವಿ – ನಾಟಕಕಾರ – ಎಚ್. ಆರ್. ಭಸ್ಮೆ ಸಹ ಆಗಾಗ ಬೇವೂರಿಗೆ ಬರುತ್ತಿದ್ದರು. ಶ್ರೀ ಹುಚ್ಚೇಶ್ವರ ಮಠದ ಮುಂಭಾಗದ ಬಯಲು ಜಾಗೆಯಲ್ಲಿ ನಾಟಕವಾಡುತ್ತಿದ್ದರು. ಕಮತಗಿ ಹನುಮಂತಪ್ಪ ಮಾಸ್ತರ ಪತ್ತಾರ ಬಾದಶಹರ ಶಿಷ್ಯರು. ನಾಟಕ ಹಾರ್ಮೋನಿಯಂ ಮಾಸ್ತರರಾಗಿ ಸಂಗೀತ ಸೇವೆ ಮಾಡಿದವರು.
ಬೇವೂರ ಬಾದಶಹರು ನಿರ್ದೀಷ್ಟವಾದ ಕಂಪನಿಯಲ್ಲಿ ನೆಲೆನಿಲ್ಲದಎ ಬೇರೆ ಬೇರೆ ಕಂಪನಿಗಳಿಗೆ ಸಂಗೀತ – ನಾಟಕಕಾರರಾಗಿ, ನಿರ್ದೇಶಕರಾಗಿ ತಮ್ಮನ್ನೇ ತಾವು ತೊಡಗಿಸಿಕೊಂಡರು, ಮೇಲಾಗಿ ತಮ್ಮದೇ ಆದ ಸ್ಥಳೀಯ ಕಲಾವಿದರನ್ನುಕಲೆ ಹಾಕಿಕೊಂಡು ಕಡ್ಲಿಮಟ್ಟಿ ಕಾಶೀಬಾಯಿ, ಪಠಾಣ ಪಾಶಾ ಜಗಜ್ಯೋತಿ ಬಸವೇಶ್ವರರಂಥ ಚಾರಿತ್ರಿಕ ಹಿನ್ನಲೆಯುಳ್ಳ ನಾಟಕಗಳನ್ನು ಪ್ರಯೋಗಿಸಿ ತಮ್ಮ ಜನಪ್ರಿಯತೆಯನ್ನು ಮತ್ತಷ್ಟು ಹೆಚ್ಚಿಸಿಕೊಂಡರು. ಬೇವೂರ ಬಾದಶಹರನ್ನು ಗ್ರಾಮೀಣ ಭಾಗದ ಜನತೆ ಮಾಸ್ತರ ಎಂತಲೇ ಕರೆಯುತ್ತಿದ್ದರು. ಹಾರ್ಮೋನಿಯಂ ವಾದಕರಿಗೆ ಮಾಸ್ತರ ಎಂತಲೂ ಕರೆಯುವ ವಾಡಿಕೆ ಸ್ವತಃ ಗ್ರಾಮೀಣ ಕಲಾವಿದರಿಗೆ ನಾಕಗಳನ್ನು ನಿರ್ದೇಶಿಸಿ ಪ್ರಯೋಗಿಸುವ ಹವ್ಯಾಸವು ಇವರಲ್ಲಿ ಇತ್ತು. ಹೀಗೆ ಬಹುಮುಖ ಪ್ರತಿಭೆಯುಳ್ಳ ಬೇವೂರ ಬಾದಶಹ ವೃತ್ತಿ – ರಂಗಭೂಮಿಯಲ್ಲಿ ಒಂದು ಅನರ್ಘ್ಯ ರತ್ನವಾಗಿಯೇ ಮೆರೆದದ್ದು ಒಂದು ಇತಿಹಾಸ.
ಅನೇಕರು ಕಂಡಂತೆ ಬಾದಶಹರು
ಬೇವೂರ ಬಾದಶಹ ಒಬ್ಬ ಶ್ರೇಷ್ಠ ನಟ ಸಂಗೀತಗಾರ ಮತ್ತು ಗಾಯಕರೆಂಬುದನ್ನು ಹಲವಾರು ರಂಗಭೂಮಿಯ ಸಂಶೋಧಕರು, ಲೇಖಕರು ತಮ್ಮ ತಮ್ಮ ಕೃತಿಗಳಲ್ಲಿ ಸ್ಪಷ್ಟಪಡಿಸಿದ್ದಾರೆ. ಅವರೆಲ್ಲರ ಕೃತಿಗಳಲ್ಲದೆ ಅನೇಕ ರಂಗಭೂಮಿಯ ಹಿರಿಯ ಕಲಾವಿದರು ಅವರ ಶಿಷ್ಯ ಬಳಗ ಸಾಕಷ್ಟು ಅನುಭವಗಳನ್ನು ಹಂಚಿಕೊಂಡು ವಿವಿಧ ಪತ್ರಿಕೆಗಳಲ್ಲಿ ದಾಖಲಿಸುವ ಕೆಲಸ ಮಾಡಿದ್ದಾರೆ. ಬಿಜಾಪೂರದ ಗೆಜೆಟಿಯರ್‌ದಲ್ಲಿ ಡಾ. ರಾಮಕೃಷ್ಣ ಮರಾಠೆಯವರ “ಉತ್ತರ ಕರ್ನಾಟಕ ವೃತ್ತಿ – ರಂಗಭೂಮಿ” ಹಾಗೂ ಡಾ. ಬೀಮನಗೌಡ ಪಾಟೀಲರ ಬಾಗಲಕೋಟೆ ಜಿಲ್ಲೆಯ ರಂಗ ಪರಂಪರೆಯಲ್ಲಿ ಬೇವೂರ ಬಾದಶಹರು, ಬಸವಪ್ಪ ಶಾಸ್ತ್ರೀಗಳ ವಿಶ್ವಗುಣಾದರ್ಶ ನಾಟಕ ಮಂಡಳಿಯಲ್ಲಿ ಪ್ರಸಿದ್ಧ ಕಲಾವಿದರೆಂಬುದನ್ನು ಉಲ್ಲೇಖಿಸಿದ್ದಾರೆ. ಅವುಗಳನ್ನು ಈ ಕೆಳಗಿನಂತೆ ಅವಲೋಕಿಸಬಹುದಾಗಿದೆ.
“ಬೇವೂರ ಬಾದಶಹ ಸಾಹೇಬರು ವಾಮನ್‌ರಾವ್ ಮಾಸ್ತರರ ಕಂಪನಿಯಿಂದ ಉತ್ತಮ ಗಾಯಕ ನಟನಾಗಿ ಕೀರ್ತಿ ಪಡೆದವರು. ವಾಣಿ – ವಿಲಾಸ, ಶ್ರೀರಂಜನೆ, ಜಮಖಂಡಿ, ಏಣಗಿ ಕಂಪನಿಗಳಲ್ಲಿ ರಂಗ ಸೇವೆ ಸಲ್ಲಿಸಿದರು. ಇವರಿಗೆ ಕರ್ನಾಟಕ ನಾಟಕ ಅಕಾಡೆಮಿಯಿಂದ ೧೯೬೯ – ೭೦ನೇಯ ಸಾಲಿನ ಪ್ರಶಸ್ತಿ ದೊರೆತಿದೆ.”
ವಿಜಾಪೂರ ಜಿಲ್ಲೆಯ ಭಾರತದ ಗ್ಯಾಸೆಟಿಯರ್, ಕರ್ನಾಟಕ ರಾಜ್ಯ ಸಾಹಿತ್ಯ ಸಂಸ್ಕೃತಿಸಂಸ್ಕೃತಿ ಪುಟ – ೮೯೯ (ಉತ್ತರ ಕರ್ನಾಟಕ ರಂಗಭೂಮಿ ವಿಭಾಗ)
“ಕವಿರತ್ನ ಕಾಳಿದಾಸ, ಯುವತಿ ವಿಜಯ, ವಿವೇಕ ವಿಜಯ, ಬಲಸಿಂಹತಾರಾ, ಪದ್ಮಾವತಿ ಪರಿಣಯ, ಭಕ್ತ ಪುಂಡಲೀಕ, ಸಂತ ಸಕ್ಕೂಬಾಯಿ, ಪೇಶ್ವ ಬಾಜಿರಾಯ, ಸಂದೇಹ ಸಾಮ್ರಾಜ್ಯ, ಶ್ರೀನಿವಾಸ ಕಲ್ಯಾಣ, ಹೀಗೆ ಪೌರಾಣಿಕ, ಐತಿಹಾಸಿಕ ಮತ್ತು ಸಾಮಾಜಿಕ ನಾಟಕಗಳನ್ನು ವಾಮನ್‌ರಾವ್ ಮಾಸ್ತರರ ಸ್ವಂತ ಕಂಪನಿ ವಿಶ್ವಗುಣಾದರ್ಶ ನಾಟಕ ಮಂಡಳಿ ವೈಭವದ ಜಯಭೇರಿ ಪ್ರದರ್ಶನ ಕಂಡವು.
ಎಲ್ಲವ್ವ ಗುಳೇದಗುಡ್ಡ, ಗುಳೇದಗುಡ್ಡ ಗಂಗೂಬಾಯಿ. ಡಾ.ಮಲ್ಲಿಕಾರ್ಜುನ ಮನ್ಸೂರ, ಬಸವರಾಜ ಮನ್ಸೂರ, ರಾಣೆಬೆನ್ನೂರ ಮಲ್ಲಪ್ಪ, ಬಾದಶಹ ಸಾಹೇಬ್ ಬೇವೂರ, ಗಿರಿಗೌಡರು ಮುಂತಾದ ಅಂದಿನ ಹಿರಿಯ ಗಾಯಕ ನಟರು ಒಂದಲ್ಲ ಒಂದು ವೇಳೆಯಲ್ಲಿ ಇದೇ ನಾಟಕ ಮಂಡಳಿಯಲ್ಲಿ ಆಶ್ರಯ ಪಡೆದವರೇ.”
“ಗಾನಗಾರುಡಿಗ ವಾಮನ್‌ರಾವ್ ಮಾಸ್ತರ” ಕರ್ಮವೀರ ವಾರಪ್ತರಿಕೆ (೨೦ – ೮ – ೧೯೯೫, ಪುಟ ೪೯ – ೫೦, ಲೇಖನ, ಮಾಹಿತಿ – ಏಣಗಿ ಬಾಳಪ್ಪ, ನಿರೂಪಣೆ – ಎನ್. ಕೆ. ಕುಲಕರ್ಣಿ).
“ಜಯದೇವಯ್ಯನವರಂದಂತೆ ಬಸವರಾಜರ ಕೈಯಲ್ಲಿ ಪಳಗಿದವ ನಾನಲ್ಲ. ನನ್ನನ್ನು ರಂಗಭೂಮಿಗೆ ತಂದು ಕಟೆದು ಮೂರ್ತಿ ಮಾಡಿದವರೆಂದರೆ ಪೂಜ್ಯ ಚಿಕ್ಕೋಡಿ ಶಿವಲಿಂಗಯ್ಯನವರು. ಸಂಗೀತದಲ್ಲಿ ರಂಗನಾದ ತುಂಬಿದವರು ಪೂಜ್ಯ ಬೇವೂರ ಬಾದಶಹ ಗುರುಗಳು”.
ಏಣಗಿ ಬಾಳಪ್ಪ ಸಂ. ಕ. ೧೮ – ೦೧ – ೧೯೯೪ ಜನಮನ “ಗೋಕಾಕ ಬಸವಣ್ಣೆಪ್ಪ ರಂಗಭೂಮಿ ಸೇವೆ” ಪತ್ರಕ್ಕೆ ಏಣಗಿ ಅವರ ಪ್ರತಿಕ್ರಿಯೆ ನೀಡಿದ ಪತ್ರದಸಾರ.
ಬೇವೂರ ಬಾದಶಹಾ ಸಾಹೇಬ
“ವಾಮನ್‌ರಾವ್ ಮಾಸ್ತರರ ಕಂಪನಿಯಿಂದ ಬೆಳಕಿಗೆ ಬಂದ ಶ್ರೇಷ್ಠ ಗಾಯಕ, ನಟರು, ಸಂಗೀತದ ಅಭ್ಯಾಸವನ್ನು ಶಾಸ್ತ್ರೀಯವಾಗಿ ಮಾಡಿದ್ದರು. ರಂಗಗೀತೆಗಳನ್ನು ಶಾಸ್ತ್ರ ಶುದ್ಧ ಮಿತಿಯೊಳಗೆ ಮೋಹಕವಾಗಿ ಹಾಡುತ್ತಿದ್ದರು. ವಾಣಿವಿಲಾಸ, ನಾಟಕ ಮಂಡಳಿಯ “ವರ ಪ್ರಧಾನ”ದಲ್ಲಿ ಬಸವರಾಜು ಮನಸೂರ ಹುಕ್ಕನಾಗಿದ್ದರೆ ಇವರು ಬುಕ್ಕನಾಗಿ (ಬಾದಶಹರು) ಅಭಿನಯಿಸುವಾಗ ಸಂಗೀತದ ಸ್ಪರ್ಧೆಯೇ ಏರ್ಪಡುತ್ತಿತ್ತು. ಕೃಷ್ಣಾರ್ಜುನ ಕಾಳಗದಲ್ಲಿ ಅರ್ಜುನ, ಬಸವೇಶ್ವರದಲ್ಲಿ ಬಸವೇಶ್ವರ ಪಾತ್ರಗಳಿಂದಲೂ ಖ್ಯಾತಿ ಪಡೆದಿದ್ದರು. ವಾಣಿ – ವಿಲಾಸ ಮಂಡಳಿ ನಿಂತ ಮೇಲೆ ಬಾದಷಹಾ ಸಾಹೇಬರು ಶ್ರೀರಂಜನಿ, ಜಮಖಂಡಿ, ಏಣಗಿ ಕಂಪನಿಗಳಲ್ಲಿಯೂ ರಂಗಸೇವೆ ಸಲ್ಲಿಸಿದರು. ಹಾಡುಗಾರಿಕೆಯೇ ಅವರ ಅಭಿನಯವಾಗಿತ್ತು. ಅವರ ಸೇವೆಯನ್ನು ಮನ್ನಿಸಿ ನಾಟಕ ಅಕಾಡೆಮಿಯ ೧೯೬೯ – ೭೦ನೇ ಸಾಲಿನ ಪ್ರಶಸ್ತಿ ನೀಡಿ ಗೌರವಿಸಿತು.”
(ಡಾ. ರಾಮಕೃಷ್ಣ ಮರಾಠೆ, “ಉತ್ತರ ಕರ್ನಾಟಕ ರಂಗಭೂಮಿ” ಪಿ.ಎಚ್.ಡಿ. ಪ್ರಬಂಧ ಪುಟ – ೨೩೭.)
ಬೇವೂರ ಬಾದಶಹರು ವಿಶ್ವಗುಣಾದರ್ಶ ನಾಟಕ ಮಂಡಳಿಯಲ್ಲಿ ಸಂಗೀತದ ದಿಗ್ಗಜರಾಗಿ, ನಾಯಕ ನಟರಾಗಿ, ರಂಗಭೂಮಿಯನ್ನು ಅಲಂಕರಿಸಿಕೊಂಡವರು ಇವರ ಕಾಲದ ಪರಿಸರವು ಸಂಗೀತ ಸಾಧಕರ ಗರಡಿಮನೆಯಾಗಿತ್ತು. ಇವರ ಸಹಪಾಠಿಗಳಾಗಿ ಬಸವರಾಜ ಮನ್ಸೂರ, ಮಲ್ಲಿಕಾರ್ಜುನ ಮನ್ಸೂರ, ಗಾನರತ್ನ ಗಂಗೂಬಾಯಿಯಂಥ ಪ್ರಮುಖ ಕಲಾವಿದರು ಬಸವಪ್ಪಶಾಸ್ತ್ರೀಗಳ ಕಂಪನಿಯ ಘನತೆ – ಗೌರವ ಹೆಚ್ಚಲಿಕ್ಕೆ ಇವರ ಅದ್ಭುತ ಪ್ರತಿಭೆಯೇ ಕಾರಣವೆನ್ನಬಹುದು.
(ಡಾ. ಭೀಮನಗೌಡ ಪಾಟೀಲ “ಬಾಗಲಕೋಟೆ ಜಿಲ್ಲೆಯ ರಂಗ ಪರಂಪರೆ” ಪಿ.ಎಚ್.ಡಿ. ಪ್ರಬಂಧ ಹಸ್ತಪ್ರತಿಯಲ್ಲಿ ಉಲ್ಲೇಖ).
“ದಿ. ವಾಮನ್‌ರಾವ್ ಮಾಸ್ತರ ನಾಟಕ ಕಂಪನಿಯಲ್ಲಿ “ವೀರ ಅಭಿಮನ್ಯು” ನಾಟಕದಲ್ಲಿ ಬಾದಶಹರು ಅರ್ಜುನ ಪಾತ್ರವಿರುತ್ತಿತ್ತು. ಈ ಪಾತ್ರದಿಂದ ಅವರು ಖ್ಯಾತನಾಮರಾದರು. ಇವರ ಸಂಗಡ ಆ ನಾಟಕದಲ್ಲಿ ಡಾ. ಮಲ್ಲಿಕಾರ್ಜುನ ಮನ್ಸೂರರವರು ಶಕುನಿಯ ಪಾತ್ರವನ್ನು ಮಾಡುತ್ತಿದ್ದರು. ಇದು ೩೦ನೇಯ ಇಸ್ವಿಯ ಮಾತು ಆಗ್ಗೆ ನಾನು ಬಾಲ ಪಾತ್ರ ಮಾಡುತ್ತಿದ್ದೆ. ಆಗ ನನಗೆ ೧೨ನೇ ವಯಸ್ಸು ನಾನು ೧೯೪೭ ಇಸ್ವಿಯಲ್ಲಿ ಏಣಗಿ ಬಾಳಪ್ಪನವರ ಕಂಪನಿಯಲ್ಲಿ ಹರಿಶ್ಚಂದ್ರ ಅರ್ಜುನ ಬಾಲಕನ ಕಲೆ ಕಂಡು ಮೆಚ್ಚುಗೆ ವ್ಯಕ್ತಪಡಿಸುತ್ತಿದ್ದರಂತೆ.
ದಿ.ಅಮೀರಬಾಯಿ ಇವರ ತಂಗಿ ದಿ.ಗೋಹರ ಜಾನ ಈ ಉಭಯರು ಬಾದಶಹರ ಶಿಷ್ಯರೆಂಬುದು ತಿಳಿದು ಬರುತ್ತದೆ.
ಕಲಾವಿದ ಡಿ. ದುರ್ಗಾದಾಸ ೨೫ – ೧ – ೧೯೮೮ ಪತ್ರದ ಮೂಲಕ ಮಾಹಿತಿ.
“ಶ್ರೇಷ್ಠ ಗಾಯಕ ನಟರಾದ ಮಲ್ಲಿಕಾರ್ಜುನ ಮನ್ಸೂರ, ಬಸವರಾಜ ಮನ್ಸೂರ, ಶ್ರೇಷ್ಠ ನಟರಾದ ಸಿದ್ಧರಾಮಪ್ಪ ಹಂದಿಗನೂರ, ಬಾದಶಹ ಮಾಸ್ತರ ಬೇವೂರ, ಮಡಿವಾಳಯ್ಯ ಸ್ವಾಮಿ ಕುಂಬಾರೆ, ಮಾನಪ್ಪ ಮಂಕಣಿ, ನಿಂಗಪ್ಪ ಯರಗುಪ್ಪಿ ಶಂಕರರಾವ ಅಥಣಿ, ಹಾರ್ಮೋನಿಯಂ ಪಟುಗಳಾದ ಭೀಮರಾವ್ ಹೂಗಾರ, ವಿಠಸಾ ಮಾಸ್ತರ ಗದಗ ಇವರಿಬ್ಬರಿದ್ದರು, ತಬಲಾಪಟು ಗದಿಗೆಯ್ಯ ಸ್ವಾಮಿ ಮಂಟೂರ, ಇವರೆಲ್ಲ ವಾಣಿ – ವಿಲಾಸ ಸಂಗೀತ ನಾಟಕ ಮಂಡಳಿಯಲ್ಲಿ ಇದ್ದರು. ಸ್ತ್ರೀ ಪಾತ್ರಗಳಿಗಾಗಿ ಹಿಂದಿ ಚಿತ್ರ ರಂಗದಲ್ಲಿ ಉತ್ತಮ ಗಾಯಕಿ ನಟಿ ಎಂದು ಖ್ಯಾತಿಗಳಿಸಿದ್ದ ಅಮೀರಬಾಯಿ ಕರ್ನಾಟಕಿ ಮತ್ತು ಗೋಹರ್‌ಜಾನ್ ಕರ್ನಾಟಕಿ ಇದ್ದರು. ಈ ಸಂಘ ಹುಟ್ಟಲು ಮೂಲ ಪ್ರೇರಕರು ಶಿವಲಿಂಗ ಸ್ವಾಮಿಗಳೇ.
ಸ್ವಾಮಿಗಳು ಬರೆದುಕೊಟ್ಟ ರುದ್ರಮ್ಮ ನಾಟಕಕ್ಕೆ ಪ್ರತಿಫಲವಾಗಿ ಬಹಳಷ್ಟು ಹಣ ಸಂದಿತು. ಈ ಸಂಘ ವೀರರಾಣಿ ರುದ್ರಮ್ಮ ನಾಟಕವನ್ನಲ್ಲದೇ ಕಂದಗಲ್ಲ ಹನುಮಂತರಾಯರ “ವಿಜಯನಗರ ಸಾಮ್ರಾಜ್ಯ” ಐತಿಹಾಸಿಕ ನಾಟಕವನ್ನು ಆಡುತ್ತಿತ್ತು. ಈ ನಾಟಕದಲ್ಲಿನ ಮಲ್ಲಿಕಾರ್ಜುನ ಮನ್ಸೂರರ ವಿದ್ಯಾರಣ್ಯರ ಪಾತ್ರ, ಬಸವರಾಜ ಮನ್ಸೂರ ಮತ್ತು ಬಾದಶಹ ಮಾಸ್ತರರ ಅಕ್ಕ ಬುಕ್ಕರ ಪಾತ್ರವನ್ನು ಜನತೆ ಇನ್ನೂ ಮರೆತಿಲ್ಲ”. (ಸಾಹಿತಿ ದು. ನಿಂ. ಬೆಳಗಲಿ “ನನ್ನ ಬಣ್ಣದ ಬದುಕು” ಕೃತಿಯಿಂದ).
“ಏರಾಶಿ ಭರಮಪ್ಪನವರು ಆಗಿನ ಕಾಲದಲ್ಲಿ ೫೦,೦೦೦ರೂ ಗಳಿಗೆ ಮಿಕ್ಕಿ ಬಂಡವಾಳ ತೊಡಗಿಸಿ ವಾಣಿ – ವಿಲಾಸ ನಾಟಕ ಕಂಪನಿಯನ್ನು ಶಿವಲಿಂಗ ಸ್ವಾಮಿಗಳ ಮಾರ್ಗದರ್ಶನದಲ್ಲಿ ಸ್ಥಾಪಿಸಿದರು. ತಾವು ಬರೆದ ಕಿತ್ತೂರ ರುದ್ರಮ್ಮ ನಾಟಕವನ್ನು ಡಂಬಳದಲ್ಲಿ ಪ್ರಯೋಗಿಸ ಹತ್ತಿದರು. ಈ ನಾಟಕದಲ್ಲಿ ಶ್ರೀ ಮಲ್ಲಿಕಾರ್ಜುನ ಮನ್ಸೂರ, ಬಾದಶಹ ಬೇವೂರ, ಬಸವರಾಜ ಮನ್ಸೂರ, ಗೋಹರ್ ಜಾನ್, ಅಮೀರ್‌ಬಾಯಿ ಕರ್ನಾಟಕಿ, ಮಡಿವಾಳಯ್ಯಸ್ವಾಮಿ ಮುಂತಾದ ಪ್ರಸಿದ್ಧ ನಟರನ್ನು ಕಲೆಹಾಕಿದ್ದರು. ಆರ್ಗನ್ ನುಡಿಸಲು ಗಂಧರ್ವ ಕಂಪನಿಯಲ್ಲಿ ಸಾರಂಗಿ ಬಾರಿಸುತ್ತಿದ್ದ ವಿಠ್ಠಲಸಾ ಕಬಾಡಿ ಸಹೋದರರು. ತಬಲಾವಾದಕ ಮಂಟೂರ ಗದಿಗೆಯ್ಯ ಸ್ವಾಮಿಗಳನ್ನು ಕರೆತಂದರು. ಜನಾರ್ದನ್ ಪೇಂಟರ್‌ನಿಂದ ಪಡದೆ ಬರೆಸಿದರು. ಕಂಪನಿ ಅತ್ಯಂತ ವೈಭವೋಪೇತವಾಗಿ ಪ್ರಾರಂಭವಾಯಿತು ನಾಟಕಗಳು ಯಶಸ್ವಿಯಾದವು.
ದಿ.ಕಂದಗಲ್ಲ ಹಣಮಂತರಾಯರು ಈ ಕಂಪನಿಗೆ ಮ್ಯಾನೇಜರಾಗಿ ಕೆಲಸ ಮಾಡಿದರು. ಒಳ್ಳೊಳ್ಳೆಯ ನಾಟಕಗಳನ್ನು ಆಡಿಸಿದರು. ಈ ಕಂಪನಿಗೆ ಶಿವಲಿಂಗ ಸ್ವಾಮಿಗಳು ಮೂಲ ಪ್ರೇರಕ ಶಕ್ತಿಯಾಗಿದ್ದರು”. (ಏಣಗಿ ಬಾಳಪ್ಪ “ಹೊನ್ನೂರ ಹೊನ್ನು” ಸ್ಮರಣ ಸಂಚಿಕೆ ಕೃಪೆ).
“ಬಾಗಲಕೋಟೆ ಜಿಲ್ಲೆಯ ಹಿರಿಯ ತಲೆಮಾರಿನ ರಂಗಗಾಯಕ ಹಾಗೂ ಖ್ಯಾತ ಹಾರ‍್ಮೋನಿಯಂ ವಾದಕರಾಗಿದ್ದ ಬೇವೂರ ಬಾದಶಹರು ನಮ್ಮ ಕರ್ನಾಟಕದ ಹಿಂದುಸ್ತಾನಿ ಸಂಗೀತದ ಒಂದು ಧ್ರುವತಾರೆ ಶ್ರಾಸ್ತ್ರೀಯ ಸಂಗೀತದ ಬೆಳವಣಿಗೆಗೆ ಅಪಾರ ಕಾರ್ಯ ಮಾಡಿದ್ದರೂ ಸಹಿತ ಅವರ ಹೆಸರು ಸಂಗೀತ ಲೋಕದಲ್ಲಿ ಮರೆಯಾಗಿರುವುದು ದುರ್ದೈವದ ಸಂಗತಿ” – ಪ್ರೊ. ಸಿದ್ಧರಾಮಯ್ಯ ಮಠಪತಿ.
ಕೊನೆಯ ದಿನಗಳು
ಹೆಸರಾಂತ ಗಾಯಕ – ನಟ – ಸಂಗೀತ ನಿರ್ದೇಶಕ ಬೇವೂರ ಬಾದಶಹರು ಮಧ್ಯ ವ್ಯಸನಿಗಳಾಗಿದ್ದರು. ಕುಡಿತವನ್ನು ಅವರು ಕೊನೆಯವರೆಗೂ ಕೈ ಬಿಡಲಿಲ್ಲ. ಅವರ ಕೊನೆಯ ದಿನಗಳು ಅತ್ಯಂತ ಚಿಂತಾಜನಕವಾಗಿದ್ದವು. ದೈಹಿಕವಾಗಿ ಆರೋಗ್ಯ ಹದಗೆಟ್ಟಿತ್ತು. ಹೊಟ್ಟೆಯಲ್ಲಿ ಕರುಳು ಬೇನೆ ಆವರಿಸಿಕೊಂಡಿತ್ತು. ಬೇವೂರ ಬಾದಶಹರು ಕಂಪನಿಯ ಮಾಲೀಕರಲ್ಲಿ, ಕಲಾವಿದರಲ್ಲಿ, ಪರಿಚಯವಿದ್ದವರಲ್ಲಿ ಕೈ ಚಾಚುವ ದುಃಸ್ಥಿತಿ ಬಂದೊದಗಿತ್ತು. ಇಂಥ ಗಂಭೀರ ಪರಿಸ್ಥಿತಿಯಲ್ಲಿ ಮಕ್ಕಳು ರೆಕ್ಕೆ ಬಲಿತ ಹಕ್ಕಿಯ ಹಾಗೆ ತಮ್ಮ ಬದುಕಿನ ಹಾದಿಯನ್ನು ಕಂಡುಕೊಂಡಿದ್ದರು. ಬಾದಶಹರನ್ನು ಅವರು ಹಿಂತಿರುಗಿಯೂ ನೋಡಲಿಲ್ಲ. ಬಾದಶಹರ ಶಿಷ್ಯ ನಾಡೋಜ ಏಣಗಿ ಬಾಳಪ್ಪನವರು ತಮ್ಮ ಅಭಿಪ್ರಾಯ ವ್ಯಕ್ತ ಪಡಿಸುತ್ತ ಬಾದಶಹರು ಅನಾರೋಗ್ಯ ಪೀಡಿತರಾಗಿ ನನ್ನಲ್ಲಿಗೆ ಬಂದಾಗ ವೈದ್ಯಕೀಯ ಸಹಾಯಕ್ಕೆ ಹಣವನ್ನು ನೀಡಿದೆ. ಅವರು ಹಣವನ್ನು ತೆಗೆದುಕೊಂಡು ಹೋದವರು ಹಿಂತಿರುಗಿ ಬರಲೇ ಇಲ್ಲ. ಎಲ್ಲಿ ಹೋದರು ಏನಾದರು ಎಂಬ ಸುಳಿವು ಕೂಡ ಸಿಗಲಿಲ್ಲ. ಅಂದು ಅವರು ನೀಡಿದ ದರ್ಶನವೇ ಕೊನೆಯ ದರ್ಶನವಾಗಿತ್ತು. ಇದೇ ರೀತಿ ಗುಬ್ಬಿ ವೀರಣ್ಣ ಪ್ರಶಸ್ತಿ ಪುರಸ್ಕ್ರತ ಬಿ. ಆರ್. ಅರಿಷಿನಗೋಡಿಯವರು ಕೂಡಾ ಹೀಗೆ ಅಭಿಪ್ರಾಯ ವ್ಯಕ್ತಪಡಿಸುತ್ತಾರೆ. “ಬೇವೂರ ಬಾದಶಹರು ನಮ್ಮ ಹತ್ತಿರದ ಗ್ರಾಮದವರು, ಅವರ ಬಗ್ಗೆ ನನಗೆ ತುಂಬಾ ಗೌರವವಿತ್ತು. ರಂಗಭೂಮಿಯಲ್ಲಿ ಗಾಂಢೀವಿಯಾಗಿ ಬಾದಶಹ ಬಾದಶಹರಾಗಿಯೇ ಮೆರೆದವರು. ಅಂಥ ಒಬ್ಬ ಧೀಮಂತ ಕಲಾವಿದ ಹೊಟ್ಟೆನೋವಿನಿಂದ ಬಳಲುತ್ತ ನನ್ನ ಬಳಿ ಬಂದಾಗ ನನ್ನ ಕೈಲಾದಷ್ಟು ಸಹಾಯದ ಹಸ್ತ ಚಾಚಿದೆ. ಮನದಲ್ಲಯೇ ಮರುಗಿಕೊಂಡೆ” ಎಂದರು.
ಬಣ್ಣದ ಬದುಕಿನಲ್ಲಿಯೇ ಬಸವಳಿದ ಬೇವೂರ ಬಾದಶಹರು ಅನಾರೋಗ್ಯದ ಮಧ್ಯದಲ್ಲಿಯೂ ಸಂಚಾರಿಗಳಾಗಿದ್ದರು. ಹೈದ್ರಾಬಾದಿನಿಂದ ಹಿಂತುರಿಗಿ ಬಂದ ಮೇಲೆ ಬಾದಶಹರು ಕಂಪನಿ ನಾಟಕಗಳಲ್ಲಿಯೇ ತಮ್ಮನ್ನ ತಾವು ತೊಡಗಿಸಿಕೊಂಡರು. ಸರಿಯಾದ ಊಟ, ನಿದ್ರೆ ಇಲ್ಲದೆ ಆರೋಗ್ಯ ದಿನದಿಂದ ದಿನಕ್ಕೆ ಕ್ಷೀಣಿಸುತ್ತ ಬಂತು. ಇಂಥ ಒಬ್ಬ ಅಭಿಜಾತ ಕಲಾವಿದ ಆಲಮಟ್ಟಿಯ ಹತ್ತಿರದ ಸೀತಿ – ಮನಿಯಲ್ಲಿ ಕೊನೆಯುಸಿರೆಳೆದರು ಎಂದು ಡಾ. ಗಣೇಶ ಅಮೀನಗಡ ಅವರು ಅಭಿಪ್ರಾಯ ಪಡುತ್ತಾರೆ.
ಆದರೆ ಬೇವೂರ ಬಾದಶಹರ ಬದುಕು ನಿಗೂಢವಾಗಿರುವಂತೆ ಸಾವು ಕೂಡಾ ನಿಗೂಢವಾಗಿದೆ. ಬೇವೂರ ಬಾದಶಹರು ಅನಾರೋಗ್ಯಪೀಡಿತರಾದಂಥ ಸಂದರ್ಭದಲ್ಲಿ ಅವರು ಬೇವೂರ ಬಿಳಗಿಯಲ್ಲಿ ಕೆಲವು ದಿವಸಗಳಿದ್ದು, ತದನಂತರ ಬಿಜಾಪೂರಕ್ಕೆ ಹೋಗಿ ಅವರ ಶಿಷ್ಯೆ ಅಮೀರ್‌ಬಾಯಿ ಕರ್ನಾಟಕಿ ಅವರ ಮನೆಯಲ್ಲಿ ಉಳಿದುಕೊಂಡರು ಬರುಬರುತ್ತ ದೈಹಿಕ ಸ್ಥಿತಿ ಚಿಂತಾಜನಕವಾಗಿತ್ತು. ಕೊನೆಗೆ ಅಮೀರ್‌ಬಾಯಿ ಕರ್ನಾಟಕಿ ಅವರ ಮನೆಯಲ್ಲಿಯೇ ಕೊನೆಯುಸಿರೆಳೆದರೆಂದು ಅವರನ್ನು ಹತ್ತಿರದಿಂದ ಕಂಡಿರುವ ಸಿ. ಎಂ. ಚನಗೊಂಡಿ ಅವರು ಅಭಿಪ್ರಾಯ ಪಡುತ್ತಾರೆ.
ಏನೇ ಆದರೂ ರಂಗಭೂಮಿಯ ಬಾದಶಹರು ತಮ್ಮ ಜೀವಿತದ ಅವಧಿಯಲ್ಲಿ ಈ ಕ್ಷೇತ್ರಕ್ಕೆ ಅಜರಾಮರ ಕೊಡುಗೆಯನ್ನು ನೀಡಿ ತಮ್ಮ ಹೆಜ್ಜೆ ಗುರುತುಗಳನ್ನು ಗಟ್ಟಿಯಾಗಿ ಮೂಡಿಸಿದ್ದು ಒಂದು ಇತಿಹಾಸ.

